Planifikim i orËve MËsimore
edukim për shoqërinë 2
KAPITULLI   I: 
ZHVILLIMI INDIVIDUAL, NEVOJAT, DËSHIRAT, TË DREJTAT
(12 orë)
Planifikimi i orës mësimore – 1.1 Unë jam

	Fusha: Shoqëria dhe mjedisi
	Lënda: Edukim për shoqërinë
	Shkalla I
	Klasa II

	Tematika:        Individët, grupet, shoqëria
	Koha 45’

	Situata e të nxënit nr. 1

	Rezultatet e te nxënit sipas kompetencave kyçe
	Rezultatet e te nxënit te kompetencave të fushës sipas temës mësimore:

	Kompetenca e komunikimit dhe të shprehurit: Shpreh mendimin e tij /saj për veten në forma të ndryshme.
Kompetenca e të menduarit: Krahason ngjashmëritë e veta me bashkëmoshatarët.

Kompetencat personale: Tregon vetëbesim për atë aktivitet që ka dëshirë të zhvillojë më shumë duke argumentuar arsyet pse pikërisht atë.
	Nxënësi:

· shpreh mendimin e vet për veten e tij/saj nëpërmjet përshkrimit që i bën vetes me fjalë dhe ilustrim;
· përdor cilësitë e ndryshme që ka për identifikimin e vetes;

· Shpreh dëshirën për profesionin që pëlqen dhe tregon se çfarë ka dëshirë të bëhet kur të rritet duke dhënë argumentet përkatëse.

	Lidhja me fushat e tjera ose me temat ndërkurrikulare:

	Gjuha dhe komunikimi: Prezantimi i vetes, evidentimi të tiparit dallues dhe midis nxënësve

Art pamor: Nxënësi vizaton veten.

Konventa për të Drejtat e Fëmijës : Të drejtat e fëmijëve

	Fjalët kyçe:
	Burime e mjete mësimore:

	Unë, ti, familja, klasa, l
	njohuritë dhe shkathtësitë paraprake të nxënësit

libri i nxënësit, Konventa për të Drejtat e Fëmijës, fletë formati, lapsa, pasqyrë.

	Lidhja e temës me njohuritë e mëparshme të nxënësve:

	Nxënësit e kanë përdorur dhe më parë mënyrën e prezantimit, ndërsa tani do të evidentojnë tiparin që e bën atë specifik (si nishan në fytyrë, quka, ngjyra e syve dhe e flokëve etj).

	Përshkrimi kontekstual i situatës

	Njihen me librin “Edukim për shoqërinë” dhe diskutojnë se çfarë do të mësojnë në të.

Prezantohen me Vesën dhe Gëzimin, të cilët janë dy bashkëmoshatarë që do t’i shoqërojnë gjatë të gjitha situatave të të nxënit të librit.

Vesa banon në qytet..Ajo luan volejboll dhe tipari i saj dallues është një nishan në faqen e majtë.

Gëzimi banon në fshat. Ai luan futboll, pikturon dhe kur qesh i bëhen dy vrima në faqe.

Prezantohet Konventa për të Drejtat e Fëmijës si një libër që përmban të drejtat që ka çdo fëmijë në të gjithë botën.

E drejta që njihet në këtë temë është: “Unë kam të drejtë të kem një emër” (që mund ta shoqërojnë në ditët në vazhdim me një vizatim).

	Veprimet e kryera për trajtimin e situatës

	· Nxënësit fillojnë të prezantohen dhe të njihen me njëri-tjetrin.
· Nxënësit njihen me njëri-tjetrin duke u prezantuar. Më pas dialogojnë duke i drejtuar pyetje njëri-tjetrit.
Sa vjeç je?            Ku ke lindur?              Si quhen prindërit e tu?

Çfarë ke karakteristikë të veçantë?                 Pse mendon se e ke këtë karakteristikë?

Çfarë të pëlqen të bësh më shumë?Cilat kurse ndjek? Pse?

Detyrë e pavarur:

Nxënësit do të diskutojnë rreth rubrikës: 

“Jep zgjidhjen tënde”

Jepet një situatë ku një nxënës mendon se shokët do ta paragjykonin për emrin që mban pasi atij i kanë venë emrin e gjyshit.

Nxënësit do të vizatojnë veten dhe do të plotësojnë të dhënat për dosjen personale.
Detyrë shtëpie:
Bisedo me prindërit dhe zbulo historinë e emrit tënd.

	Vlerësimi i situatës: 
	Vlerësimi i nxënësit:

	Situata quhet e realizuar kur:

· nxënësit prezantohen saktë;

· bëjnë dallimin e karakteristikës së veçantë që kanë;

· vizatojnë veten duke evidentuar tiparin që e bën të veçantë.
	Nxënësit vlerësohen për :

· pjesëmarrjen në diskutime;

· fjalorin e përdorur gjatë përshkrimit të vetes dhe dialogut me shokun;

· vizatimin e vetes;

· saktësinë në përdorimin e fjalëve të duhura gjatë dialogimit.


Planifikimi i orës mësimore – 1.2 Familja ime
	Situata e të nxënit nr. 2

	Rezultatet e te nxënit sipas kompetencave kyçe
	Rezultatet e te nxënit te kompetencave të fushës sipas temës mësimore:

	Kompetenca e komunikimit dhe të shprehurit: Prezanton familjen e tij /saj duke evidentuar llojin e saj sipas brezave që jetojnë në të.
Kompetenca e të menduarit: Krahason ngjashmëritë dhe ndryshimet e familjeve.
Kompetenca e të nxënit: Në procesin e realizimit të detyrave shpreh mirëkuptim duke dhënë mendimin e vet e duke respektuar mendimin e të tjerëve.

Kompetencat personale: Përmes vëzhgimit personal dhe diskutimit me shokët, nxënësit aftësohen të identifikojnë emocionet dhe shprehjen e tyre si dhe të zhvillojnë aftësitë e marrëdhënieve ndërpersonale me anëtarë të tjerë të grupit.
	Nxënësi:

· Prezanton familjen dhe tregon mënyrën se si bashkëveprojnë pjesëtarët e saj më njëri-tjetrin;
· Krahason familjen dhe mënyrën e bashkëveprimit të pjesëtarëve të familjes së tij me atë të bashkëmoshatarëve, duke nxjerrë në pah ngjashmëritë dhe dallimet ndërmjet tyre;

· Përcakton ngjashmëritë dhe dallimet që ka me familjet e ndryshme duke shfrytëzuar fotot.

	Lidhja me fushat e tjera ose me temat ndërkurrikulare:

	Gjuha dhe komunikimi: Komunikimi midis nxënësve
Art pamor: Krijon pemën e familjes
Konventa për të Drejtat e Fëmijës : E drejta për familje dhe banesë

	Fjalët kyçe:
	Burime e mjete mësimore:

	
	njohuritë dhe shkathtësitë paraprake të nxënësit

libri i nxënësit, Konventa e të Drejtave të Fëmijës, foto

Mjete: Fletë formati, lapsa,

	Lidhja e temës me njohuritë e mëparshme të nxënësve:

	Nxënësit janë njohur në klasë të parë me mënyrën se si do të prezantojnë familjen.

	Përshkrimi kontekstual i situatës

	Vesa ka një familje të vogël, prindërit dhe qenin Tomi. Gëzimi ka një familje të madhe, motrat, prindërit dhe gjyshërit. Të gjithë punojnë dhe bashkëveprojnë në familjet e tyre.

	Veprimet e kryera për trajtimin e situatës

	Pyeten nxënësit:

Ku banon?          Sa pjesëtarë ka familja jote?           A bashkëveproni në familje?

Cilat janë punët që ti bën?          Çfarë pëlqen të bësh më shumë në familje dhe me familjen? Pse?

Detyrë e pavarur:

Nxënësit në formën e një ushtrimi me fjalë mungesorë njihen me disa deyrime që ato si fëmijë kanë në familje.

Në rubrikën “Jep mendimin tënd”, nxënësit do të japin mendimin mbi situatën e dhënë për motrën e Mirit.

A duhet të marrim përsipër një faj që s’e kemi bërë?

A duhet të fshehim gabimet që bëjmë familjarëve?

Detyrë shtëpie:  Krijo pemën e familjes, duke u ndihmuar si fëmijët në figurë.

	Vlerësimi i situatës: 
	Vlerësimi i nxënësit:

	Situata quhet e realizuar kur:

· nxënësit bëjnë dallimin ndërmjet familjeve të vogla dhe të mëdha;
· vënë në dukje se çdo pjesëtar i familjes duhet të kontribuojë në të;
· dallojnë detyrat që duhet të kryejnë në familje.
	Nxënësit vlerësohen për :

· pjesëmarrjen në diskutime;

· përgjigjen e saktë të pyetjeve;
· zgjidhjen e situatës problemore.



Planifikimi i orës mësimore – 1.3 Kam të drejta
	Situata e të nxënit nr. 3

	Rezultatet e te nxënit sipas kompetencave kyçe
	Rezultatet e te nxënit te kompetencave të fushës sipas temës mësimore:

	Kompetenca e komunikimit dhe të shprehurit: Përmes diskutimeve, debateve, prezantimeve etj, nxënësi zhvillon shkathtësitë e të shprehurit; në mënyrë progresive ai zhvillon dhe përdor fjalorin e përshtatshëm për të komunikuar idetë, informacionet etj.
Kompetenca e të menduarit: Jep mendimin për situatat e dhëna duke respektuar mendimin e shokëve.
Kompetenca e të nxënit: Nxënësi shfrytëzon informacionin nga burime të ndryshme, gjykon vlefshmërinë e të drejtave në raport me detyrat.
Kompetencat personale: Nxënësi e vë veten në vendin e personazhit duke dhënë mendimin e tij /saj.
	Nxënësi:

· dëgjon me vëmendje prezantimin dhe komentet e bëra nga të tjerët ndaj temës, duke bërë pyetje, komente, sqarime dhe propozime;
· vlerëson që të drejtat dhe detyrat shkojnë bashkë;
· parashtron pyetje (pse, çfarë, si, kur?) dhe organizon mendimet e veta duke vënë në dukje rëndësinë e të drejtave në raport me detyrat;
· identifikon të drejtat në raport dhe detyrat.

	Lidhja me fushat e tjera ose me temat ndërkurrikulare:

	Gjuha dhe komunikimi: Komunikimi midis nxënësve

Art pamor: Foto fëmijësh duke luajtur e duke bërë punë të ndryshme.
Konventa për të Drejtat e Fëmijës : E drejta për të luajtur dhe për t’u argëtuar

	Fjalët kyçe:
	Burime e mjete mësimore:

	Të drejta, dallimi, e përbashkët, detyra.
	njohuritë dhe shkathtësitë paraprake të nxënësit

libri i nxënësit, foto fëmijësh, fletë formati, lapsa me ngjyra.

	Lidhja e temës me njohuritë e mëparshme të nxënësve:

	Nxënësit janë njohur më parë me të drejtat e detyrat dhe diskutojnë rreth tyre.

	Përshkrimi kontekstual i situatës

	Lexohet dialogu i personazheve

Vesa tregon se si luan me shokët e pallatit dhe qenin Tomi. Gëzimi tregon që luan bashkë me shokët dhe kushërinjtë dhe në shoqërinë e tyre ndjehet shumë mirë.

	Veprimet e kryera për trajtimin e situatës

	Nxënësve u drejtohen pyetjet:

Ku luan?

Cila lojë të pëlqen më shumë? Të pëlqen të luash vetëm apo me shokët?

A ndodh që t’u kërkosh llogari të rriturve për zbatimin e të drejtave të tua?

	Detyrë e pavarur:

Diskutojnë rreth së drejtës për t’u argëtuar.

A duhet të vëmë të drejtat para detyrimeve në rast nevoje në familje? Me kë luan?

Nxënësit punojnë të pavarur duke plotësuar fjalitë dhe diskutojnë me shokët.
Në rubrikën “Jep zgjidhjen tënde”. 
Nxënësit do të gjykojnë mbi sjelljen e Marinës duke vënë veten në vendin e saj.
Detyrë shtëpie:
Bëj një listë të të drejtave që ti mendon se duhet të kesh. Krahasoji ato me shokët.

	Vlerësimi i situatës: 
	Vlerësimi i nxënësit:

	Situata quhet e realizuar kur:

· nxënësit dallojnë të drejtat në raport me detyrimet që kanë në familje.
	Nxënësit vlerësohen për :

· fjalorin e përdorur gjatë orës së mësimit;
· përgjegjshmërinë që ndiejnë ndaj detyrave të tyre;
· zgjidhjen e duhur të situatës problemore.


Planifikimi i orës mësimore – 1.4 Kam nevoja
	Situata e të nxënit nr. 4

	Rezultatet e te nxënit sipas kompetencave kyçe
	Rezultatet e te nxënit te kompetencave të fushës sipas temës mësimore:

	Kompetenca e komunikimit dhe të shprehurit: Shpreh mendimin e tij /saj për nevojat dhe mënyrën se si mund të plotësojë vetë disa prej tyre.
Kompetenca e të menduarit: Krahason nevojat e veta me nevojat e të të tjerëve.
Kompetencat personale: Tregon vetëbesim për të plotësuar vetë një nevojë të vetën.
Kompetenca për jetën, sipërmarrjen dhe mjedisin: Nxënësi mëson të riciklojë duke plotësuar një nevojë.
	Nxënësi:

· shpreh mendimin e vet për nevojat e tij/saj duke dalluar ato më të domosdoshmet;
· dallon nevojat e domosdoshme që një fëmijë të rritet shëndetshëm;
· evidenton se si mund të plotësohen nevoja të ndryshme;
· tregon cilat prej nevojave mund t’i plotësojë vetë.

	Lidhja me fushat e tjera ose me temat ndërkurrikulare:

	Gjuha dhe komunikimi: Prezantimi i nevojave të veta duke i krahasuar me nevojat e të të tjerëve.
Art pamor: Krijim kartolinash

	Fjalët kyçe:
	Burime e mjete mësimore:

	Nevoja bazë, banesa, ushqimi dhe kujdesi shëndetësor.
	njohuritë dhe shkathtësitë paraprake të nxënësit

libri i nxënësit, materiale të riciklueshme, fletë formati, lapsa etj.

	Lidhja e temës me njohuritë e mëparshme të nxënësve:

	Nxënësit janë njohur në klasë të parë me nevojat e tyre. Nxënësit diskutojnë rreth nevojave që ato kanë duke evidentuar ato më të domosdoshmet (nevojat bazë).

	Përshkrimi kontekstual i situatës

	Personazhet tregojnë se për çfarë kishin nevojë kur filloi shkolla. Gëzimi kishte nevojë për një çantë të re dhe për një palë atlete, kurse Vesa kishte bërë një listë të gjatë ku kishte futur dhe disa sende që nuk i nevojiteshin.

	Veprimet e kryera për trajtimin e situatës

	Pse prindërit e Vesës qeshën me listën e saj?

Cilat nga sendet në listë mendon se i bënë të qeshnin prindërit e Vesës?
Po ti për çfarë kishe nevojë ditën e parë të shkollës? Pse mendon se kishe dëshirë për to?
Detyrë e pavarur:

Luhet në role rubrika “Jep mendimin tënd” duke i dhënë përgjigje pyetjes.

Në supermarket, Tedi po u kërkonte prindërve me këmbëngulje një lodër të re. Prindërit po përpiqeshin t’i shpjegonin se ai e kishte një lodër të ngjashme dhe nuk kishte nevojë për një të re. Ai vazhdonte të përplaste këmbët i zemëruar.
Po ti, a do të veproje kështu?
Detyrë shtëpie:
Plotëso nevojat e tua. Besa ka ditëlindjen dhe e krijoi vetë ftesën duke përdorur materiale të riciklueshme. Kështu ajo plotësoi një nevojë. Krijo edhe ti një ftesë për ditëlindjen tënde.

	Vlerësimi i situatës: 
	Vlerësimi i nxënësit:

	Situata quhet e realizuar kur:

· nxënësit dallojnë cilat janë nevojat dhe si mund t’i plotësojë vetë disa prej tyre;
· nxënësit evidentojnë nevojat bazë nga ato jo bazë.
	Nxënësit vlerësohen për :

· pjesëmarrjen në diskutime;
· luajtjen e lojës në role e zgjidhjen e saj.


Planifikimi i orës mësimore – 1.5 Nevojat e mia dhe të të tjerëve

	Situata e të nxënit nr. 5

	Rezultatet e te nxënit sipas kompetencave kyçe
	Rezultatet e te nxënit te kompetencave të fushës sipas temës mësimore:

	Kompetenca e komunikimit dhe të shprehurit: Shpreh mendimin e tij /saj për nevojat e veta anë raport me ato të të tjerëve.
Kompetenca e të menduarit: Krahason nevojat e veta me nevojat e të tjerëve.

Kompetencat personale: Tregon vetëbesim për të plotësuar vetë një nevojë të vetën në raport me të tjerët.
	Nxënësi:

· shpreh mendimin e vet për nevojat e tij/saj në raport me të të tjerëve;
· mëson se ai/ajo mund të plotësojë një nevojë të dikujt tjetër;

· evidenton disa nga nevojat e familjes duke treguar se si ndihmojnë për t’u realizuar këto nevoja.

	Lidhja me fushat e tjera ose me temat ndërkurrikulare:

	Gjuha dhe komunikimi: Prezantimi i nevojave të veta duke i krahasuar me nevojat e të të tjerëve.

Art pamor: foto të ndryshme

	Fjalët kyçe:
	Burime e mjete mësimore:

	Bashkëveprim, nevojat e mia dhe të të tjerëve.
	njohuritë dhe shkathtësitë paraprake të nxënësit

libri i nxënësit, foto

	Lidhja e temës me njohuritë e mëparshme të nxënësve:

	Nxënësit njohin nevojat bazë. Në këtë situatë të të nxënit nxënësit do të dallojnë nevojat e të tjerëve në raport me nevojat e tyre. Ata do të tregojnë se si mund të kontribuojnë për plotësimin e nevojave të të tjerëve.

	Përshkrimi kontekstual i situatës

	Në dialogun e Gëzimit me Vesën nxënësit mësojnë se Gëzimi ka nevojë për veshje të reja. Disa nga veshjet e tij ai do t’ia japë kushëririt të tij më të vogël. Ndërsa Vesa tregon se .prindërit i blenë disa libra të rinj gjë që e gëzoi shumë. Ajo vendosi që pasi t’i lexojë, do t’i këmbejë me shokët dhe shoqet e klasës. Vesa tregon se duke i këmbyer librat me njëri-tjetrin ne plotësojmë nevojën tonë për t’u informuar.
Gëzimi thotë se: Të gjithë kanë nevoja të ndryshme e mund të bashkëveprojmë me njëri-tjetrin për t’i plotësuar sa më lehtë dhe më mirë këto nevoja. Ai e ndihmon gjyshen të shkojë perin në gjilpërë dhe ajo e ndihmon të përgatitë ushqimin për në shkollë.

	Veprimet e kryera për trajtimin e situatës

	Nxënësit iu përgjigjen pyetjeve:

Po ti si kontribuon në familje?

Cilat janë disa nga nevojat që ka familja jote?

Si e ndihmoni ju njëri-tjetrin për t’i plotësuar këto nevoja?
Detyrë e pavarur:
Punojnë  nxënësit  në mënyrë të pavarur për të treguar se si i plotësojnë njerëz të ndryshmë nevojat duke u ndihmuar nga figurat

Detyrë shtëpie:
Diskuto me pjesëtarët e familjes tënde për nevojat e tyre dhe të familjes.

	Vlerësimi i situatës: 
	Vlerësimi i nxënësit:

	Situata quhet e realizuar kur:

· dallojnë cilat janë nevojat e tij dhe të të tjerëve;
· mund të kontribuojë në plotësimin e nevojave të tyre dhe të të tjerëve.
	Nxënësit vlerësohen për :

· përgjigjen e pyetjeve  dhe bashkëpunimin me shokët;
· evidentimin e nevojave të tij në raport me të tjerët.


Planifikimi i orës mësimore – 1.6 Mund t’i plotësoj vetë disa nga nevojat e mia
	Situata e të nxënit nr. 6

	Rezultatet e te nxënit sipas kompetencave kyçe
	Rezultatet e te nxënit te kompetencave të fushës sipas temës mësimore:

	Kompetenca e komunikimit dhe të shprehurit: Shpreh mendimin e tij /saj për nevojat dhe për mënyrën se si mund t’i plotësojë vetë disa prej tyre.
Kompetenca e të menduarit: Evidenton aftësitë që ka në saje të punimeve që krijon.

Kompetencat personale: Tregon vetëbesim për të plotësuar vetë një nevojë të vetën duke u mbështetur të aftësitë që ka.

Kompetenca për jetën, sipërmarrjen dhe mjedisin: Nxënësi me anë të riciklimit aftësohet të plotësojë nevoja të vetat.

	Nxënësi:

· shpreh mendimin e vet për aftësitë që ka për të plotësuar vetë disa prej nevojave të veta;
· mëson se ai/ajo mund të plotësojë një nevojë të dikujt tjetër;

· evidenton se disa nga nevojat e familjes  mund t’i plotësojë vetë me anë të riciklimit.

	Lidhja me fushat e tjera ose me temat ndërkurrikulare:

	Gjuha dhe komunikimi: Prezantimi i nevojave të veta duke i plotësuar vetë ato.

Art pamor: foto të ndryshme

	Fjalët kyçe:
	Burime e mjete mësimore:

	Nevojë, aftësi, riciklim
	njohuritë dhe shkathtësitë paraprake të nxënësit

libri i nxënësit, foto, materiale të riciklueshme.

	Lidhja e temës me njohuritë e mëparshme të nxënësve:

	Nxënësit tashmë njohin nevojat bazë dhe nevoja të tjera që ato kanë. Në këtë situatë nxënësit do të evidentojnë aftësitë që kanë për të plotësuar vetë një nevojë të tyren.

	Përshkrimi kontekstual i situatës

	Në dialogun e Gëzimit me Vesën nxënësit mësojnë se Gëzimi punon me thupra dhe ua krijon vetë dhuratat shokëve. Vesa në dhomën e saj ka kuti të ndryshme që, pasi i ka zbukuruar, i ka përdorur për të futur mjete të ndryshme. Edhe kartolinat për ditëlindje ajo i krijon vetë.

	Veprimet e kryera për trajtimin e situatës

	Nxënësit iu përgjigjen pyetjeve :

Cilat prej nevojave plotësoni vetë?

Cilat aftësi përdor për të plotësuar nevojat e tua?

Detyrë e pavarur:
Disa fëmijë kanë krijuar mbajtëse mjetesh shkollore.
Punojnë nxënësit në grupe për të krijuar mbajtëse lapsash me mjete të ndryshme. Pasi shprehin aftësitë e tyre për t’i krijuar mbajtëset, nxënësit i ekspozojnë ato.
Detyrë shtëpie:
Krijo një listë të nevojave që ti mund të plotësosh vetë:

	Vlerësimi i situatës: 
	Vlerësimi i nxënësit:

	Situata quhet e realizuar kur:

· shprehin aftësitë e tyre për të plotësuar nevoja;
· bashkëveprojnë për të plotësuar nevojat e tyre.
	Nxënësit vlerësohen për :

· mënyrën se si i shprehin aftësitë e tyre;
· bashkëpunimin për të krijuar me anë të materialeve të riciklueshme e për të plotësuar një nevojë.


Planifikimi i orës mësimore – 1.7 Kam dëshira
	Situata e të nxënit nr. 7

	Rezultatet e te nxënit sipas kompetencave kyçe
	Rezultatet e te nxënit te kompetencave të fushës sipas temës mësimore:

	Kompetenca e komunikimit dhe të shprehurit: Nxënësi merr pjesë në diskutim, duke zgjedhur formën e përshtatshme për të komunikuar ide lidhur me dëshirat e tij dhe të bashkëmoshatarëve.
Kompetenca e të menduarit: Nxënësi zhvillon shkathtësitë për marrjen e vendimeve për plotësimin e duhur të dëshirave dhe nevojave personale dhe të atyre të përbashkëta.
Kompetenca e të nxënit: Nxënësi ndërgjegjësohet për ndikimin që kanë kultura e tij dhe kultura të tjera në plotësimin e dëshirave të tij dhe të bashkëmoshatarëve të tij.
	Nxënësi:

· shpreh mendimin e vet për dëshirat përmes diskutimit me shokët;
· shpjegon se si i plotësojnë dëshirat në familje;
· analizon ndërveprimin me të tjerët për realizimin e dëshirave.



	Lidhja me fushat e tjera ose me temat ndërkurrikulare:

	Gjuha dhe komunikimi: Prezantimi i dëshirave

Art pamor: foto të ndryshme

	Fjalët kyçe:
	Burime e mjete mësimore:

	Dëshirë, dëshirë e domosdoshme dhe dëshirë jo e domosdoshme.
	njohuritë dhe shkathtësitë paraprake të nxënësit

libri i nxënësit, foto të ndryshme, laps, letër

	Lidhja e temës me njohuritë e mëparshme të nxënësve:

	Nxënësit dallojnë cilat janë dëshirat e tyre.

	Përshkrimi kontekstual i situatës

	Në dialogun e Gëzimit me Vesën nxënësit mësojnë për dëshirat që kanë personazhet 

 Fëmijët kanë shumë dëshira. Jo çdo dëshirë është e realizueshme.

	Veprimet e kryera për trajtimin e situatës

	Nxënësit u përgjigjen pyetjeve :

Po ti, çfarë dëshirash ke?                      Po shoku yt ose shoqja jote?
A keni ndonjë dëshirë të përbashkët?                    Kujt ia shpreh ti dëshirat e tua?
Detyrë e pavarur:
Në rubrikën “Jep zgjidhjen tënde”.
Nxënësit do të gjejnë zgjidhjen e duhur për Zanën duke u bazuar tek pyetjet;

A mund t’ia jepte domosdoshmërish librin Zana motrës me arsyen se ishte më e vogël?

A vepruan drejt prindërit? Po Zana çfarë mund të bëjë?

Hidhet në diskutim pyetja. 

A kanë gjithmonë të drejtë prindërit?

Nxënësit argumentojnë përgjigjet nëse është po apo jo.
Detyrë shtëpie:
Shkruaj një listë të dëshirave të përbashkëta të pjesëtarëve të familjes tënde.

	Vlerësimi i situatës: 
	Vlerësimi i nxënësit:

	Situata quhet e realizuar kur:

· shprehin dëshirat e tyre dhe të familjarëve të tyre;
· japin një zgjidhje të drejtë duke mbajtur qëndrim kritik ndaj të rriturve.
	Nxënësit vlerësohen për :

· mënyrën se si i shprehin dëshirat e tyre dhe të familjarëve;
· mënyrën se si argumentojnë dhe mbrojnë mendimin e tyre.


Planifikimi i orës mësimore – 1.8 Nevojat dhe dëshirat
	Situata e të nxënit nr. 8

	Rezultatet e te nxënit sipas kompetencave kyçe
	Rezultatet e te nxënit te kompetencave të fushës sipas temës mësimore:

	Kompetenca e komunikimit dhe të shprehurit: Nxënësi merr pjesë në diskutim, duke zgjedhur formën e përshtatshme për të komunikuar ide lidhur me dëshirat dhe nevojat e tij dhe të bashkëmoshatarëve.
Kompetenca e të menduarit: Nxënësi zhvillon shkathtësitë për marrjen e vendimeve për plotësimin e duhur të dëshirave dhe nevojave personale dhe të atyre të përbashkëta.
Kompetenca e të nxënit: Nxënësi ndërgjegjësohet për ndikimin që kanë kultura e tij dhe kultura të tjera në plotësimin e dëshirave të tij dhe të bashkëmoshatarëve të tij.
	Nxënësi:

· shpreh mendimin e vet për dëshirat përmes diskutimit me shokët;
· dallon nevojat dhe dëshirat duke përcaktuar ndryshimin ndërmjet tyre;
· shpjegon se si i plotësojnë dëshirat në familje;
· analizon ndërveprimin me të tjerët për realizimin e dëshirave.

	Lidhja me fushat e tjera ose me temat ndërkurrikulare:

	Gjuha dhe komunikimi: Prezantimi i nevojave të veta duke i plotësuar vetë ato
Art pamor: foto të ndryshme

	Fjalët kyçe:
	Burime e mjete mësimore:

	Dëshirë, nevojë, ushqim i shëndetshëm
	njohuritë dhe shkathtësitë paraprake të nxënësit

libri i nxënësit, foto. të ndryshme, laps, letër

	Lidhja e temës me njohuritë e mëparshme të nxënësve:

	Nxënësit dallojnë cilat janë dëshirat dhe nevojat e tyre.

	Përshkrimi kontekstual i situatës

	Në dialogun e personazheve nxënësit njihen me vështirësitë që ka hasur Vesa kur ka kërkuar një lodër, ndërkohë që kishte nevojë më shumë për një veshje të re.

Vesa mendon se kënaqet më shumë kur plotëson një dëshirë sesa një nevojë.
Nevojat janë para dëshirave, edhe pse dëshirat na pëlqejnë më shumë.  Kur plotësohen nevojat, ne rritemi të shëndetshëm.

	Veprimet e kryera për trajtimin e situatës

	Nxënësit u përgjigjen pyetjeve :

A të plotësohen të gjitha dëshirat?

Si je ndier kur për të plotësuar një nevojë, duhet të hiqje dorë nga një dëshirë?
Detyrë e pavarur:
Punohet rubrika:“Jep zgjidhjen tënde”

Joni u kthye nga shkolla dhe u kërkoi prindërve t’i blinin një kuti të re lapsash si shoqja e tij e bankës. Prindërit i kujtuan se ai e kishte një kuti lapsash. Joni këmbëngulte se kishte nevojë për këtë mjet shkollor dhe nevojat janë të parat. 

Si ka vazhduar më tej ngjarja? Nxënësit gjejnë zgjidhje të ndryshme.
U drejtohet një pyetje binare: 

A kanë fëmijët e një klase të njëjtat dëshira dhe nevoja ? Nëse po, pse? Nëse jo, pse?
Ndahen në dy grupe sipas përgjigjeve, duke argumentuar pse po ose pse jo..
Detyrë shtëpie:
Diskuto me prindërit:  Si mund të hiqni dorë nga një dëshirë personale për të plotësuar një nevojë të familjes tuaj.

	Vlerësimi i situatës: 
	Vlerësimi i nxënësit:

	Situata quhet e realizuar kur:

· nxënësit  shprehin dëshira t dhe nevojat  duke dalluar më të  rëndësishmet;
· nxënësit do të dallojnë që nevojat janë para dëshirave.
	Nxënësit vlerësohen për :

· mënyrën se si i shprehin dëshirat  në raport me nevojat;
· mënyrën se si gjejnë zgjidhje për situatat problemore.


Planifikimi i orës mësimore – 1.9 Mund të zgjedh
	Situata e të nxënit nr. 9

	Rezultatet e te nxënit sipas kompetencave kyçe
	Rezultatet e te nxënit te kompetencave të fushës sipas temës mësimore:

	Kompetenca e komunikimit dhe të shprehurit: Nxënësi merr pjesë në diskutim, duke zgjedhur formën e përshtatshme për të komunikuar ide lidhur me zgjedhjen ndërmjet disa dëshirave.
Kompetenca e të menduarit: Nxënësi zhvillon shkathtësitë për marrjen e vendimeve për të përzgjedhur një prej disa dëshirave.
Kompetenca e të nxënit: Nxënësi ndërgjegjësohet për veçimin ose përzgjedhjen e një prej dëshirave ndërmjet disa prej tyre.
	Nxënësi:

· shpreh mendimin e vet se si duhet të përzgjedhë në mes të disa dëshirave;
· shpjegon se si i përzgjidhet një dëshirë midis disa të tjerave;
· analizon dhe argumenton përzgjedhjen se ku do të shkojë për pushime.

	Lidhja me fushat e tjera ose me temat ndërkurrikulare:

	Gjuha dhe komunikimi: Prezantim i disa dëshirave
Art pamor: foto të ndryshme

	Fjalët kyçe:
	Burime e mjete mësimore:

	Dëshirë, përzgjedh, alternative
	njohuritë dhe shkathtësitë paraprake të nxënësit

libri i nxënësit, letër ,laps.

	Lidhja e temës me njohuritë e mëparshme të nxënësve:

	Nxënësit do të hartojnë një listë në të cilën do të shkruajnë disa prej dëshirave që kanë dhe do të qarkojnë atë që duan më shumë.

	Përshkrimi kontekstual i situatës

	Nxënësit lexojnë dialogun e personazheve.

Vesa ka shkruar një listë për dhuratat që do për ditëlindje. Ajo ka listuar 10 gjëra dhe nuk di se si të përzgjedhë në mes tyre.
Gëzimi thotë se: Prindërit nuk mund të t’i blejnë të gjitha gjërat që ti do. 
Ti mund të zgjedhësh atë që ty të pëlqen më shumë. Edhe unë kur kisha ditëlindjen, duhet të zgjidhja ndërmjet dy lodrave. Prindërit më thanë që do të më blinin njërën prej tyre dhe do të vendosnim orar për të luajtur me të.

Prindërit nuk mund të realizojnë çdo dëshirë që ti ke.

	Veprimet e kryera për trajtimin e situatës

	Nxënësit u përgjigjen pyetjeve :

Po ti, nga të gjitha dëshirat që ke, cilën do të zgjidhje për ditëlindjen tënde?

Ç’rrugë do të ndiqje për ta veçuar atë nga të tjerat? 

A përcaktoni orar për të luajtur me lojën që pëlqeni më shumë?
Detyrë e pavarur:
Punohet rubrika: “Jep zgjidhjen tënde”
Andi shkoi me prindërit në qendrën tregtare për të blerë disa lodra. Lodrat që ai pëlqente kushtonin më shumë sesa lekët që prindërit kishin parashikuar për të shpenzuar:

Si do të veproje ti po të ishe në vendin e Andit?
Detyrë shtëpie:
Qarko alternativën që do të zgjidhje në një ditë pushimi. - të luash; të ndihmosh në familje; të vizatosh natyrën; të lexosh.
Argumento përse.

	Vlerësimi i situatës: 
	Vlerësimi i nxënësit:

	Situata quhet e realizuar kur:

· nxënësit  shprehin se si gjejnë rrugën për të përzgjedhur një dëshirë ndërmjet  disave;
· nxënësit aftësohen të përzgjedhin një dëshirë ndërmjet disave prej tyre.
	Nxënësit vlerësohen për :

· mënyrën se si bëjnë përzgjedhjen ndërmjet disa dëshirave;
· zgjedhjen që u bën situatës së dhënë duke bashkëvepruar me shokët


Planifikimi i orës mësimore – 1.10 Të drejtat e mia
	Situata e të nxënit nr. 10

	Rezultatet e te nxënit sipas kompetencave kyçe
	Rezultatet e te nxënit te kompetencave të fushës sipas temës mësimore:

	Kompetenca e komunikimit dhe të shprehurit: Nxënësi merr pjesë në diskutim, duke zgjedhur formën e përshtatshme për të komunikuar rreth të drejtave të fëmijëve.
Kompetenca e të menduarit: Nxënësi zhvillon shkathtësitë për të dalluar të drejtat në raport me detyrat e përgjegjësitë.
Kompetenca e të nxënit: Nxënësi aftësohet  për të shkruar të drejtat dhe detyrat.
	Nxënësi:

· dallon të drejtat e fëmijëve;
· shpreh mendimin e vet për të drejtat duke theksur se nga secila prej tyre buron një detyrë;
· shpjegon se si nga çdo e drejtë  burojnë detyra dhe përgjegjësi.

	Lidhja me fushat e tjera ose me temat ndërkurrikulare:

	Gjuha dhe komunikimi: Prezantim i disa  të drejtave

Art pamor: foto të ndryshme

Konventa për të Drejtat e Fëmijës: Të drejtat e fëmijëve

	Fjalët kyçe:
	Burime e mjete mësimore:

	Detyrë, përgjegjësi. “Konventa për të Drejtat e Fëmijës”
	njohuritë dhe shkathtësitë paraprake të nxënësit

libri i nxënësit, letër, laps.

	Lidhja e temës me njohuritë e mëparshme të nxënësve:

	Nxënësit do të diskutojnë rreth të drejtave të tyre.

	Përshkrimi kontekstual i situatës

	Nxënësit lexojnë dialogun e personazheve.

Personazhet diskutojnë për “Konventën për të Drejtat e Fëmijës”. Çdo fëmijë në botë ka të drejtë të ketë një familje, të ushqehet dhe të vaksinohet. Çdo fëmijë ka të drejtë të arsimohet, edhe kur mund të jetë me nevoja të veçanta. Të gjithë fëmijët duhet t’i gëzojnë këto të drejta.
Të drejtat janë të lidhura ngushtë me detyrat tona.

	Veprimet e kryera për trajtimin e situatës

	Nxënësit u përgjigjen pyetjeve:

Po ti, a i njeh të drejtat e tua?     Cilat janë?        Po detyrat a i njeh?
Detyrë e pavarur:
Punohet rubrika: “Jep zgjidhjen tënde"
Toni vazhdimisht ndërpriste shokët, ndërkohë që ata përgjigjeshin në orën e mësimit. Kur mësuesja i tërhoqi vëmendjen, ai u përgjigj:
- Unë kam të drejtë të them mendimin tim.
Nxënësit japin mendimin dhe diskutojnë rreth përgjigjeve të njëri -tjetrit.

Detyrë shtëpie:
Shkruaj dy të drejta dhe dy detyra që ke në familjen tënde.
Shoqëro me vizatim një të drejtë.

	Vlerësimi i situatës: 
	Vlerësimi i nxënësit:

	Situata quhet e realizuar kur:

· nxënësit  dallojnë të drejtat e fëmijëve;
· nxënësit aftësohen që nga çdo e drejtë buron një përgjegjësi dhe një detyrë.
	Nxënësit vlerësohen për :

· mënyrën se si shprehen për të drejtat, përgjegjësitë dhe detyrat që burojnë prej tyre;
· zgjidhjen e situatës problemore.


Planifikimi i orës mësimore – 1.11 Të drejtat e mia dhe të të tjerëve
	Situata e të nxënit nr. 11

	Rezultatet e te nxënit sipas kompetencave kyçe
	Rezultatet e te nxënit te kompetencave të fushës sipas temës mësimore:

	Kompetenca e komunikimit dhe të shprehurit: Shpreh mendimin e tij /saj për të drejtat e veta dhe të të tjerëve.
Kompetenca e të menduarit: Krahason nevojat e veta me nevojat e të të tjerëve.

Kompetenca personale: Tregon vetëbesim për të plotësuar vetë një nevojë të vetën në raport me të tjerët.
	Nxënësi:

· dallon se secili prej nesh duhet të gëzojë të drejtat (si p.sh. ka të drejtë të ushqehet shëndetshëm );
· shpreh mendimin e tij/saj  për të drejtat e veta dhe të të tjerëve;

· evidenton disa nga rastet kur mund të ketë të drejtën për të ndihmuar të tjerët.

	Lidhja me fushat e tjera ose me temat ndërkurrikulare:

	Gjuha dhe komunikimi: Prezantimi i të drejtave të veta dhe të të tjerëve

Koment i fjalës  së urtë

Art  fotografik: koment fotosh
Konventa për të Drejtat e Fëmijës: Të drejtat e fëmijëve

	Fjalët kyçe:
	Burime e mjete mësimore:

	E drejta e të tjerëve, e drejtë për ushqim të shëndetshëm
	njohuritë dhe shkathtësitë paraprake të nxënësit

libri i nxënësit, foto

	Lidhja e temës me njohuritë e mëparshme të nxënësve:

	Nxënësit njohin disa nga të drejtat, si: e drejta për t’u ushqyer shëndetshëm, e drejta për banesë e mjedis të shëndetshëm.

	Përshkrimi kontekstual i situatës

	Nga dialogu i personazheve nxënësit mësojnë se ato ushqehen shëndetshëm.
Përveç ushqimit të mirë, njerëzit kanë të drejtë të kenë banesë, veshje dhe mjedis të shëndetshëm.

	Veprimet e kryera për trajtimin e situatës

	Nxënësit u përgjigjen pyetjeve:

Si e respekton ti të drejtën tënde për t’u ushqyer shëndetshëm?
Po të drejtën e të tjerëve për një mjedis të shëndetshëm? 

I ndihmon të moshuarit? Si e tregon respektin për ta?
Detyrë e pavarur:
Komentojnë nxënësit figurat se si i respektojnë fëmijët në figurë të drejtat e të tjerëve.

E drejta e fëmijëve për t’u argëtuar. E drejta e të moshuarve për përkujdesje.
Diskutojnë nxënësit me shokët se si i respektojnë të drejtat e veta dhe të drejtat e të tjerëve.
Njihen me rastin se si Era lë lojën dhe ndihmon nënë Teutën.
Luajnë në role duke gjetur zgjidhjen e situatës.

Detyrë shtëpie:
Gjej kuptimin e fjalës së urtë: “Mos i bëj njeriu në jetë gjë që s’do ta pësosh vetë”,  Naim Frashëri

	Vlerësimi i situatës: 
	Vlerësimi i nxënësit:

	Situata quhet e realizuar kur:

· nxënësit dallojnë cilat janë nevojat e tyre dhe të të tjerëve;
· nxënësit dallojnë se si mund të kontribuojnë në respektimin e të drejtave të të tjerëve.
	Nxënësit vlerësohen për :

· dallimin e nevojave, dëshirave, të drejtave dhe përgjegjësive;
· komentin e figurave dhe lojën në role.


Praktikohemi së bashku – Njohim nevojat dhe dëshirat, zbatojmë të drejtat tona

Koha 45’
	Situata e të nxënit nr. 12

	Rezultatet e te nxënit sipas kompetencave kyçe
	Rezultatet e te nxënit te kompetencave të fushës sipas temës mësimore:

	Kompetenca e komunikimit dhe të shprehurit: Shpreh mendimin e tij /saj për të drejtat, dëshirat, nevojat e përgjegjësitë;
	Nxënësi:

· shpreh mendimin e vet për të drejtat e veta dhe të të tjerëve;

	Kompetenca e të menduarit: Krahason nevojat e veta me nevojat e të tjerëve;

Kompetenca personale: Tregon vetëbesim për të realizuar punën në grup.
	· dallon se secili mund t’i zbatojnë të drejtat e tij/saj;

· evidenton disa nga rastet kur dallon se një fëmije nuk i respektohet një e drejtë;
· argumenton qëndrimin e tij/saj.

	Lidhja me fushat e tjera ose me temat ndërkurrikulare:

	Gjuha dhe komunikimi: Diskutim i nevojave, dëshirave, të drejtave dhe detyrave 

Art  fotografik: koment fotosh
Konventa për të  Drejtat e Fëmijës:  Të drejtat e fëmijëve

	Fjalët kyçe:
	Burime e mjete mësimore:

	E drejtë për ushqim të shëndetshëm
	njohuritë dhe shkathtësitë paraprake të nxënësit

libri i nxënësit, foto

	Lidhja e temës me njohuritë e mëparshme të nxënësve:

	Nevojat janë në bazë të të drejtave për çdo njeri. 
Dëshirat na e bëjnë jetën më të gëzueshme.

	Veprimtari

	Aktiviteti i parë
	Aktiviteti i dytë

	Nxënësit ndahen në grupe me nga katër nxënës 
· Qarkojnë  figurat duke i ndarë sipas rëndësisë:
Shumë të rëndësishme, më pak të rëndësishme.
· Cilat janë katër kartat më të rëndësishme sipas grupit tuaj?

· Diskutoni si klasë dhe vendosni se cilat janë tri të drejtat më të rëndësishme.

· Diskutoni: A i gëzojnë të gjithë fëmijët këto të drejta
	Kujtojmë se të rriturit kanë përgjegjësi për të plotësuar nevojat e fëmijëve. 

Edhe vetë fëmijët mund të plotësojnë disa nga nevojat e tyre.

· Diskutoni: Çfarë bëni ju për të respektuar të drejtat e fëmijëve të tjerë? 
· Diskutoni: Çfarë bëni ju kur shikoni që një fëmije nuk po i respektohet një e drejtë?

	Veprimet e kryera për trajtimin e situatës

	Nxënësit u përgjigjen pyetjeve :

Si e respekton ti të drejtën tënde për t’u ushqyer shëndetshëm?
Po të drejtën e të tjerëve për një mjedis të shëndetshëm? 

I ndihmon të moshuarit? 

	Vlerësimi i situatës: 
	Vlerësimi i nxënësit:

	Situata quhet e realizuar kur:

· kur nxënësit bashkëveprojnë ndërmjet tyre  për të nxjerrë në pah të drejtat më të rëndësishme;
· nga mënyra se si i plotësojnë disa prej nevojave të tyre;
· kur tregojnë se ç’bëjnë kur dikujt nuk i respektohet një e drejtë.
	Nxënësit vlerësohen për :

· mënyrën e të shprehurit;
· bashkëveprimin në grup gjatë aktivitetit.


KAPITULLI   II 

PËRGJEGJËSIA NDAJ VETES, TË TJERËVE, KOMUNITETIT 

(8 orë)
Planifikimi i orës mësimore – 2.1 Ndihma ime për të mirën e përbashkët
	Fusha: Shoqëria dhe mjedisi
	Lënda: Edukim për shoqërinë
	Shkalla I
	Klasa II

	Tematika:        Individët, grupet, shoqëria
	Koha 45’

	Situata e të nxënit nr. 13

	Rezultatet e te nxënit sipas kompetencave kyçe
	Rezultatet e te nxënit te kompetencave të fushës sipas temës mësimore:

	Kompetenca e komunikimit dhe të shprehurit: Shpreh mendimin e tij /saj  se si të gjithë duhet të jemi të ndjeshëm ndaj nevojave e interesave të të tjerëve.
Kompetenca e të menduarit: Ndihmohet nxënësi  të kuptojë konceptin e përgjegjësisë ndaj të tjerëve, duke vendosur veten në vendin e tjetrit e duke filluar nga përgjegjësia ndaj shokëve e shoqeve të  afërt, në familje, në klasë, në komunitet etj.
Kompetencat personale: Tregon mirëkuptim ndaj së mirës së përbashkët, si kriter përzgjedhës i sjelljes së tij në grup dhe në komunitet.
	Nxënësi:

· dallon lidhjen ndërmjet sjelljeve vetjake dhe shkeljes të të drejtave të të tjerëve;
· identifikon raste të shkeljes së këtyre të drejtave nga të tjerët dhe nga ai vetë në grup, në klasë etj.;
· reflekton dhe tregon raste të mungesës së përgjegjësisë së tij ndaj të drejtave, nevojave të të tjerëve.

	Lidhja me fushat e tjera ose me temat ndërkurrikulare:

	Gjuha dhe komunikimi:  Shpreh mendimin e tij/saj ndaj së mirës sëpërbashkët

Art  fotografik: komenton fotot

	Fjalët kyçe:
	Burime e mjete mësimore:

	E drejtë e përbashkët, respect
	njohuritë dhe shkathtësitë paraprake të nxënësit

libri i nxënësit, foto tët ndryshme

	Lidhja e temës me njohuritë e mëparshme të nxënësve:

	Nxënësit tregojnë për raste kur i kanë dhënë ndihmë një shoku në nevojë.

	Përshkrimi kontekstual i situatës

	Nxënësit do të njihen me situatat e treguara nga personazhet.

Gëzimi tregon

Kur ra zjarr në një shtëpi në fshat, të gjithë banorët ndihmuan për ta fikur atë. Edhe ne fëmijët dhamë ndihmën tonë. Falë punës sonë të përbashkët, shtëpia u dëmtua pak dhe zjarri nuk i rrezikoi shtëpitë e tjera ngjitur.
Ndërsa Vesa thotë se si ndonjëherë për të ndihmuar të tjerët, ne duhet të heqim dorë nga diçka që na pëlqen .Ajo tregon se si shoku i saj Albi ndërpreu garën e tij të vrapimit dhe i erdhi në ndihmë Sonjës që u rrëzua. Edhe pse Albi nuk fitoi shokët e përgëzuan për ndihmën që i dha shoqes. Edhe ata do të silleshin njësoj si ai.
Çdo njeri ka përgjegjësi ndaj së mirës së përbashkët të grupit

	Veprimet e kryera për trajtimin e situatës

	U drejtohen nxënësve pyetjet:

Po ty të ka ndodhur ndonjëherë të ndihmosh dikë në nevojë?
Po ti vetë a je ndihmuar në ndonjë rast?

A të është dashur ndonjëherë të heqësh dorë nga diçka për të ndihmuar të tjerët?
Detyrë e pavarur:

Punojnë nxënësit detyrat për të gjetur alternativën e përshtatshme në dy rastet e dhëna.
· Çfarë kupton ti me shprehjen: “Vendos veten në vendin e tjetrit”.
Të shkosh të ulesh atje ku është ulur tjetri. Të mirëkuptosh mendimin e tjetrit.
Të përpiqesh të kuptosh si do të ndihet tjetri prej sjelljes tënde. Të vishesh siç vishet tjetri.
Shëno me alternativën e përshtatshme.
· Andi shkoi për piknik me shokët dhe harroi ushqimin në shtëpi. Kur erdhi ora e drekës, të gjithë u shpërndanë mbi bar për të ngrënë. Ai nuk kishte asgjë dhe u ndje shumë i mërzitur. Çfarë bënë shokët e tij?
Mendojnë:  “Sa keq, po kështu mëson të jetë gjithmonë më i vëmendshëm!”
Njëri i jep ushqimin e tij. Një tjetër e fton të luajë, ndërsa të tjerët hanë.
Njëri e ndan ushqimin e tij me Andin. Disa mendojnë se nuk është puna e tyre.
Detyrë shtëpie:
Trego një situatë kur ti ke dhënë ndihmën tënde në një rast nevoje.

	Vlerësimi i situatës: 
	Vlerësimi i nxënësit:

	Situata quhet e realizuar kur:

· vlerëson rëndësinë që ka ndihma e tij/saj tjetrit në dobi të së mirës së përbashkët;
· pranon rolin e tij në zgjidhjen dhe mbarëvajtjen e respektimit të të drejtave të fëmijëve në shkollë dhe komunitet.
	Nxënësit vlerësohen për :

· pjesëmarrjen në diskutime dhe rolin e tij/saj në dobi të ndihmës së përbashkët;
· zgjidhjen e alternativave të përshtatshme duke vendosur veten në vendin e tjetrit.


Planifikimi i orës mësimore – 2.2 Jam i ndjeshëm ndaj nevojave të të tjerëve
	Situata e të nxënit nr. 14

	Rezultatet e te nxënit sipas kompetencave kyçe
	Rezultatet e te nxënit te kompetencave të fushës sipas temës mësimore:

	Kompetenca e komunikimit dhe të shprehurit: Shpreh mendimin e tij /saj se si të gjithë duhet të jemi të ndjeshëm ndaj nevojave e interesave të të tjerëve.
Kompetenca e të menduarit: Koncepton raste të shkeljes ose të mosrespektimit të të drejtave të një individi ndaj të tjerëve si dhe të identifikimit të sjelljeve vetjake që kanë qenë shkelje të të drejtave të shokëve ose të shoqeve.
Kompetencat personale: Tregon mirëkuptim ndaj së mirës së përbashkët duke qenë të ndjeshëm ndaj nevojave e interesave të të tjerëve.
	Nxënësi:

· dallon aspekte të së mirës së përbashkët për grupin dhe klasën ku bën pjesë;
· tregon me shembuj se mund të luajë rol të rëndësishëm për bashkëpunimin në dobi të së mirës së përbashkët;
· vlerëson rëndësinë që ka respektimi i saj për ruajtjen e grupit dhe mbështetjen që anëtarët e tij duhet t’i japin njëri-tjetrit etj.

	Lidhja me fushat e tjera ose me temat ndërkurrikulare:

	Gjuha dhe komunikimi: shpreh mendimin e tij/saj ndja të mirës së përbashkët

Art  fotografik: komenton fotot

	Fjalët kyçe:
	Burime e mjete mësimore:

	Nevojë për ndihmë, indifference
	njohuritë dhe shkathtësitë paraprake të nxënësit

libri i nxënësit, foto të ndryshme 

	Lidhja e temës me njohuritë e mëparshme të nxënësve:

	Nxënësit tregojnë aspekte të ndryshme nga jeta e tyre shkollore. Diskutojnë se si të sillen ata me nxënës që kanë nevojë për ndihmë.

	Përshkrimi kontekstual i situatës

	Nxënësit do të njihen me situatat e treguara nga personazhet.

Personazhet tregojnë se si i ndihmojnë shokët në vështirësi pa u treguar indiferent drejt nevojës së tjetrit.

Kur respektojmë të drejtat tona, tregojmë kujdes që të mos shkelim të drejtat e të tjerëve.

	Veprimet e kryera për trajtimin e situatës

	Po ti a je treguar ndonjëherë indiferent kur një shok apo shoqe ka pasur nevojë për ndihmën tënde?
Po të tjerët, a janë treguar ndonjëherë indiferentë ndaj teje?
Detyrë e pavarur:

Bashkëveprojnë nxënësit për të gjetur alternativën e përshtatshme në dy rastet e dhëna.
· Klara dhe vëllai i saj i rritur po shkonin me autobus tek gjyshërit. Ajo u ul në sedilje dhe mori në dorë celularin e të vëllait. Dëshironte shumë të dëgjonte muzikë me zë të lartë.
· Ajo filloi të dëgjonte muzikë pa kufje e me zë të lartë.
· E pyeti vëllain nëse mund të dëgjonte muzikë;
· U kërkoi leje pasagjerëve të tjerë nëse mund të dëgjonte muzikë;
· Nuk e dëgjoi muzikën sepse nuk mund të shqetësonte të tjerët.
· Ambla po shikonte nga ballkoni i shtëpisë një djalë të vogël që po luante me top. Në një moment, topi i djalit të vogël përfundoi pas një gardhi. Ambla…
· Vijoi ta shikonte dhe argëtohej;
· Vazhdoi ta shikonte për të parë se si do t’ia dilte mbanë;
· Zbriti, mori topin dhe ia dha djalit të vogël;
· Shkoi dhe e ndihmoi djalin të përdorë një shkop për të kapur topin.
Detyrë shtëpie:
Çfarë kupton me shprehjen “Miku i mirë duket në ditë të vështirë”?

	Vlerësimi i situatës: 
	Vlerësimi i nxënësit:

	Situata quhet e realizuar kur:

· vlerëson rëndësinë që ka ndihma e tij/saj për të tjerët pa shkelur të drejtat e askujt;
· pranon rolin që ka duke u treguar i/e ndjeshëm ndaj nevojës së tjetrit.
	Nxënësit vlerësohen për :

· pjesëmarrje, bashkëveprim e zgjidhje të situatës  së dhënë;
· pranimin e rolit të tij/saj duke gjetur mundësinë që të ndihmojë dikë në nevojë.


Planifikimi i orës mësimore – 2.3 Respektoj të drejtat e mia dhe të të tjerëve
	Situata e të nxënit nr. 15

	Rezultatet e te nxënit sipas kompetencave kyçe
	Rezultatet e te nxënit te kompetencave të fushës sipas temës mësimore:

	Kompetenca e komunikimit dhe të shprehurit: Vetëm nëse respektohen të drejtat e tjetrit, krijohet mundësia të respektohen të drejtat vetjake.

Kompetenca e të menduarit: Kupton se si të gjithë duhet të jemi të ndjeshëm ndaj nevojave e interesave të të tjerëve.
Kompetencat personale: Vlerëson se duke respektuar veten duhet të jemi përgjegjës për të krijuar mundësinë për respektimin e të drejtave të të gjithëve.
	Nxënësi:

· dallon aspekte të respektimit të të drejtave;
· tregon me shembuj se para respektimit të të drejtave jemi të barabartë pavarësisht nga mosha;
· identifikon rëndësinë që ka respektimi i të drejtave nga të gjithë njëlloj pavarësisht nga mosha.

	Lidhja me fushat e tjera ose me temat ndërkurrikulare:

	Gjuha dhe komunikimi: Shpreh mendimin e tij/saj ndaj së mirës së përbashkët

Art pamor: vizatim i së drejtës;“Kam të drejtë të them mendimin tim”

Konventa për të Drejtat e Fëmijës: e drejta për privatësi

	Fjalët kyçe:
	Burime e mjete mësimore:

	Respekt, privatësi
	njohuritë dhe shkathtësitë paraprake të nxënësit

libri i nxënësit, foto të ndryshme

	Lidhja e temës me njohuritë e mëparshme të nxënësve:

	Nxënësit tregojnë se çfarë dinë për të drejta e tyre dhe për fjalën privatësi

	Përshkrimi kontekstual i situatës

	Të gjithë fëmijët kanë të drejtë për privatësi. Askush nuk ka të drejtë të lexojë letrat që shkruajmë pa na marrë leje. Një ditë, motra ime kishte gjetur ditarin tim dhe donte ta lexonte. Ajo thoshte se më të rriturit duhet të dinë gjithçka të të vegjëlve.
Edhe shoqja ime Klea, mban ditar. Një ditë ajo e kishte harruar atë poshtë bankës. Unë vrapova dhe ia dhashë ditarin pa e hapur, edhe pse kisha kureshtje se çfarë mund të kishte shkruar ajo për mua.
Respektimi i të drejtave fillon nga secili prej nesh.

	Veprimet e kryera për trajtimin e situatës

	U drejtohen pyetjet nxënësve:

Po ty të ka ndodhur ndonjë situatë që të të kenë prekur diçka personale pa të pyetur?
Çfarë mund të ndodhte nëse Vesa do të kishte lexuar ditarin e Kleas?
Detyrë e pavarur:

· Nxënësit do të diskutojnë rreth alternativave të dhëna duke qenë sa më të drejtë”

· Të vegjlit kanë më pak të drejta se të rriturit.
· Gjithmonë duhet të lejojmë të rriturit të blejnë para të vegjëlve në radhë.
· Të vegjlit dhe të rriturit janë të barabartë.
· Duhet të flasësh i pari kur e gjykon se mendimi yt është i drejtë.
· Çdo fëmijë ka të drejtë t’i respektohet mendimi.
Në rubrikën “Jep zgjidhjen tënde” nxënësit do të japin mendimin e tyre. Për veprimin e Kristit a ishte i drejtë Po /Jo?
Gjatë luajtjes së lojës me letra Kristi nuk i tha Adës që ia shikonte letrat dhe në fund të lojës Kristi fitoi.

Detyrë shtëpie:
Shpreh me vizatim të drejtën: “Unë kam të drejtë të them mendimin tim” .

	Vlerësimi i situatës: 
	Vlerësimi i nxënësit:

	Situata quhet e realizuar kur:

· vlerëson rëndësinë që ka respektimi i të drejtave si për të vegjlit dhe të rriturit në mënyrë të barabartë;
· pranon rolin që ka duke u treguar i/e ndjeshëm ndaj respektimit të së drejtës së tjetrit.
	Nxënësit vlerësohen për :

· vlerëson rëndësinë që ka respektimi i të drejtave të vetes në raport me të tjerët;
· tregon respekt ndaj të drejtave të të tjerëve duke gjetur alternativat e përshtatshme.


Planifikimi i orës mësimore – 2.4 Përgjegjësitë për të tjerët rreth meje
	Situata e të nxënit nr. 16

	Rezultatet e te nxënit sipas kompetencave kyçe
	Rezultatet e te nxënit te kompetencave të fushës sipas temës mësimore:

	Kompetenca e komunikimit dhe të shprehurit: Jep mendimin e tij/saj rreth përgjegjësive që ka për veten e për të tjerët.
Kompetenca e të menduarit: Tregon rëndësinë që ka të qenit i përgjegjshëm në raport me veten e të tjerët.
Kompetencat personale: Vlerëson se duke respektuar të drejtat duhet të jesh i qartë edhe për përgjegjësitë që burojnë prej tyre.
Kompetenca për jetën, sipërmarrjen dhe mjedisin: Nxënësi mëson të përballet me detyra komplekse që kërkojnë bashkëpunim dhe përgjegjësi ndaj të tjerëve dhe ndaj vetes.
	Nxënësi:

· dallon se nga çdo e drejtë buron një përgjegjësi;
· tregon me shembuj se cilat janë përgjegjësitë që burojnë nga secila e drejtë;
· vlerëson rëndësinë që ka kur ndjehet i përgjegjshëm gjatë zbatimi të të drejtave.

	Lidhja me fushat e tjera ose me temat ndërkurrikulare:

	Gjuha dhe komunikimi:  Shpreh mendimin e tij/saj ndaj së mirës së përbashkët

Art pamor: vizatim i së drejtës; “Kam të drejtë të them mendimin tim”

Konventa për të Drejtat e Fëmijës : e drejta për privatësi

	Fjalët kyçe:
	Burime e mjete mësimore:

	Përgjegjësi, respekt
	njohuritë dhe shkathtësitë paraprake të nxënësit

libri i nxënësit, foto të ndryshme

	Lidhja e temës me njohuritë e mëparshme të nxënësve:

	Nxënësit tregojnë rase të ndryshme kur kanë pasur përgjegjësi të kryejnë një detyrë që u është ngarkuar.

	Përshkrimi kontekstual i situatës

	Në dialogun e personazheve nxënësit do të mësojnë se Vesa kur mori shtëpi të re, prindërit e pyetën për ngjyrën e dhomës së saj. Asaj i pëlqente ta kishte dhomën ngjyrë blu. Prindërit ia respektuan mendimin, por i shpjeguan se dhoma e gjumit duhet të ishte në nuancë të çelur, që të flinte e qetë.
Ndërsa Gëzimi tregon rastin e shokut të klasës, Blendit, i cili një ditë ishte treguar i paduruar të priste shoqen që fliste ngadalë dhe i kishte ndërprerë fjalën.. Ai e kishte kuptuar gabimin dhe i kishte kërkuar të falur shoqes.

Gëzimi thotë se çdo fëmijë ka të drejtë të thotë mendimin e tij, por ka dhe përgjegjësinë të respektojë edhe mendimin e të tjerëve.

	Veprimet e kryera për trajtimin e situatës

	U drejtohen pyetjet nxënësve:

Po ti, a i di përgjegjësitë që burojnë nga të drejtat e tua?
Cilat janë përgjegjësitë që ti tregon për të drejtën për të thënë mendimin tënd?
Detyrë e pavarur:

· Nxënësit do të punojnë të pavarur për të lidhur të drejtën me përgjegjësinë që buron nga çdo e drejtë
Çdo fëmijë ka të drejtë të ushqehet  shëndetshëm                   dhe përgjegjësinë të mos shpërdorojë ushqimin.
Çdo fëmijë ka të drejtë të argëtohet                      dhe përgjegjësinë të respektojë rregullat e lojës.
· Plotëso fjalitë për të zbuluar një përgjegjësi.
Kur dua të flas pres radhën.
Kur bëj gabim, them: “Më fal!”
Kur gjej një send që nuk është imi, e kthej mbrapsht.
Kur dikush më kërkon ndihmë unë e ndihmoj nëse mundem.
Detyrë shtëpie:
Shkruaj listën e përgjegjësive nga ushtrimi më sipër. Gjatë një jave vendosi vetes nga një pikë sa herë që ti e zbaton secilën nga këto përgjegjësi. Krahaso me shokët.

	Vlerësimi i situatës: 
	Vlerësimi i nxënësit:

	Situata quhet e realizuar kur:

· vlerëson rëndësinë që ka respektimi i përgjegjësive që buron nga çdo e drejtë;
· pranon rolin që ka për të treguar se nga çdo e drejtë buron një përgjegjësi.
	Nxënësit vlerësohen për :

· identifikimin që i bëjnë përgjegjësive që burojnë nga të drejtat;
· respektin që tregon ndaj përgjegjësive që burojnë nga çdo e drejtë.


Planifikimi i orës mësimore – 2.5 Ndihmoj të respektohen të drejtat e të tjerëve
	Situata e të nxënit nr. 17

	Rezultatet e te nxënit sipas kompetencave kyçe
	Rezultatet e te nxënit te kompetencave të fushës sipas temës mësimore:

	Kompetenca e komunikimit dhe të shprehurit: Vetëm nëse respektohen të drejtat e tjetrit, krijohet mundësia të respektohen të drejtat vetjake.
Kompetenca e të menduarit: Të gjithë duhet të jemi të ndjeshëm ndaj respektimit të të drejtave të të tjerëve duke i ndihmuar e duke kërkuar ndihmë për të ndihmuar të tjerët.
Kompetencat personale: Tregon vetëbesim duke respektuar të drejtat e të tjerëve për t’i ndihmuar dhe për të gjetur zgjidhje në rast se nuk mundesh.
	Nxënësi:

· dallon aspekte të respektimit të të drejtave të tjerëve në  raste ndihme;
· tregon me shembuj respektimin e të drejtave të të tjerëve duke i ndihmuar ato;
· vlerëson rëndësinë që ka respektimi i të drejtave të të tjerëve duke i ndihmuar dhe duke kërkuar ndihmë për ta në rast se nuk mundesh vetë.

	Lidhja me fushat e tjera ose me temat ndërkurrikulare:

	Gjuha dhe komunikimi:  Shpreh mendimin e tij/saj ndaj së mirës së përbashkët

Art pamor: vizatim i së drejtës: “Kam të drejtë të them mendimin tim”

Konventa për të Drejtat e Fëmijës : e drejta për privatësi

	Fjalët kyçe:
	Burime e mjete mësimore:

	ndihmoj, kërkoj ndihmë
	njohuritë dhe shkathtësitë paraprake të nxënësit

libri i nxënësit, foto të ndryshme

	Lidhja e temës me njohuritë e mëparshme të nxënësve:

	Nxënësit tregojnë raste kur kanë treguar respekt ndaj të drejtave të të tjerëve.

	Përshkrimi kontekstual i situatës

	Nxënësit njihen me dialogun e personazheve

Gëzimi tregon se:

Në pushimin midis orëve, dy shokë të klasës sime filluan të imitonin dy personazhe të një filmi vizatimor. Njëri prej tyre u vra tek këmba. Ne u përpoqëm ta ndihmonim, por kuptuam se ishte e nevojshme ndihma e një të rrituri. Mësuesja e shoqëroi shokun tonë tek mjekja e shkollës.
Ndërsa Vesa tregon se:

Një ditë, duke ndihmuar nënë Dritën, unë theva pa dashje një vazo. Ajo nuk më pa dhe unë e fsheha se e dija që do të mërzitej. Kur shkova në shtëpi, i tregova mamit. Së bashku shkuam dhe i blemë një vazo të re. Atë mbasdite, ne të trija biseduam se si faji nuk fshihet edhe pse gabimi ynë mund të lëndojë të tjerët.

Ne përpiqemi të respektojmë dhe të ndihmojmë të tjerët. Kur nuk mundemi, kërkojmë ndihmën e më të rriturve.

	Veprimet e kryera për trajtimin e situatës

	U drejtohen pyetjet nxënësve:

Po në klasën tënde ka ndodhur që dikush të dëmtohet? Në qoftë se po, kujt i keni kërkuar ndihmë? Çfarë ka ndodhur më pas?
Po ty të ka ndodhur që të bësh një gabim dhe ta fshehësh fajin?
Detyrë e pavarur:

Në alternativat e mëposhtme gjejnë atë më të përshtatshmen.
Në klasë erdhi një nxënës i ri. Mësuesja e vendosi në një bankë me Dorinën. Dorina…
· u mërzit, nuk i pëlqen të rrijë në bankë me një djalë;
· nuk pranon dhe i kërkon mësueses ta caktojë në një bankë tjetër;
· u kënaq, sepse do të kishte një shok të ri;
· mendoi se shokët dhe shoqet e klasës do të talleshin me të.
· Punohet rubrika: “Jep zgjidhjen tënde.”
Unë ndihmoj të respektohen të drejtat e të tjerëve. Po kur nuk mundem?
Unë mendoj se kacagjelat nuk po respektojnë të drejtën e fëmijëve të vegjël   ________. 

Unë i ndihmoj fëmijët që lëndohen nëse mundem.
Nëse unë nuk mundem, kërkoj ndihmë nga _______. 

Edhe kështu unë jap ndihmën time.
Detyrë shtëpie:
Trego se si e respekton ti të drejtën e shokut për të thënë mendimin e tij.

	Vlerësimi i situatës: 
	Vlerësimi i nxënësit:

	Situata quhet e realizuar kur:

· vlerëson rëndësinë që ka të japësh ndihmë dhe të kërkosh ndihmë në rast nevoje;
· pranon rolin që ka për t’i ardhur në ndihmë dikujt në rast nevoje.
	Nxënësit vlerësohen për :

· bashkëveprimin me shokët për të gjetur alternativën e saktë;
· rastet kur jep ndihmë apo kërkon ndihmë në rast pamundësie.


Planifikimi i orës mësimore – 2.6 Unë në mes të të tjerëve
	Situata e të nxënit nr. 18

	Rezultatet e te nxënit sipas kompetencave kyçe
	Rezultatet e te nxënit te kompetencave të fushës sipas temës mësimore:

	Kompetenca e komunikimit dhe të shprehurit: Shpreh mendimin e tij/saj se si pozicionon veten në mes të të tjerëve duke gjetur rrugë të ndryshme bashkëpunimi.
Kompetenca e të menduarit: Ndjeshmëria për të kuptuar raportin e drejtë ndërmjet vetes e të tjerëve në emër të miqësisë së mirë.
Kompetencat personale: Tregon vetëbesim duke e pozicionuar veten në vendin e duhur në raport me të tjerët.
	Nxënësi:

· dallon aspekte të respektimit të vetes dhe të të tjerëve;
· tregon me shembuj se si duhet të jetë një miqësi e mire;
· vlerëson rëndësinë e miqësisë së mirë duke vënë në dukje ndjesinë që pason pas saj.

	Lidhja me fushat e tjera ose me temat ndërkurrikulare:

	Gjuha dhe komunikimi:  Shpreh mendimin e tij/saj nëpërmjet dialogut, debatit se si ndihet mes të tjerëve

Konventa për të Drejtat e Fëmijës: e drejta për privatësi, informim e familje

	Fjalët kyçe:
	Burime e mjete mësimore:

	Bashkëpunim, respekt
	njohuritë dhe shkathtësitë paraprake të nxënësit

libri i nxënësit, foto të ndryshme 

	Lidhja e temës me njohuritë e mëparshme të nxënësve:

	Nxënësit diskutojnë rreth rasteve apo situatave të ndryshme se kur ndjehen më mirë. Nxënësit lihen të lirë të shfaqin mendimin se si do të ndjeheshin ata më mirë. 

	Përshkrimi kontekstual i situatës

	Lexohet dialogu i personazheve

Vesa: Sot bëmë një lojë në klasë. Unë isha në rolin e një zane. Me shkopin magjik unë plotësova të gjitha dëshirat e nxënësve për ta bërë jetën tonë në shkollë më të bukur. Në shkollën e dëshirave të gjithë e respektonin njëri-tjetrin, bashkëpunonin dhe ndihmonin në rast nevoje. Mësuesja na ftoi të mendonim si mund t’i plotësonim dëshirat tona në realitet.
Gëzimi: Kur respektojmë dhe bashkëpunojmë me njëri-tjetrin, tregon që jemi me të vërtetë
miq të mirë. Kështu edhe ne vetë ndihemi mirë.

	Veprimet e kryera për trajtimin e situatës

	Po ti, a do të dëshiroje të kishe një shkop magjik?
Çfarë të mirash do të bëje për shokët e tu?
Detyrë e pavarur:

· Në alternativat e mëposhtme nxënësit gjejnë atë më të përshtatshmen.
Endi u mërzit se nuk kishte dalë mirë në detyrën e kontrollit. Kur shkoi në shtëpi, po mendonte nëse do t’ua thoshte prindërve apo jo. Ai mendonte…
· Nuk do t’u tregoj se do të më qortojnë.
· Do t’u tregoj sapo të më kalojë mërzia e madhe, sepse në familje nuk mbajmë sekrete.
· Nuk do t’u tregoj se edhe ata nuk më tregojnë mua kur mërziten në punë.
· Do t’u tregoj sepse ata gjithmonë më mbështetin.
· Punë në grupe 
Ndahuni në grupe. Secili nga grupet të diskutojë se çfarë mund të ndodhë nëse në klasën tuaj nuk do të respektohet njëra prej këtyre të drejtave. 

· Çdo fëmijë ka të drejtë për barazi dhe mosdiskriminim.
· 
Çdo fëmijë ka të drejtë për privatësi.
· 
Çdo fëmijë ka të drejtë të ketë familje.
· 
Çdo fëmijë ka të drejtë të informohet.
Detyrë shtëpie:
Përgjigju pyetjeve.
Si kursen ti në familje?
Cila është përgjegjësia që tregon? Cila është e mira e përbashkët?

	Vlerësimi i situatës: 
	Vlerësimi i nxënësit:

	Situata quhet e realizuar kur:

· vlerëson rëndësinë e miqësisë së mire;
· tregon me anë të bashkëpunimit se si është një mik i mirë.
	Nxënësit vlerësohen për :

· mënyrën se si shpreh respektin ndaj vetes dhe të tjerëve;
· gjetjen e rrugës se si duhet të jetë një miqësi e mire;
· rëndësinë që i jep miqësisë në saje të bashkëveprimit.


Planifikimi i orës mësimore – 2.7 Përpiqem gjithmonë të jem një shok/shoqe i/e mirë
	Situata e të nxënit nr. 19

	Rezultatet e te nxënit sipas kompetencave kyçe
	Rezultatet e te nxënit te kompetencave të fushës sipas temës mësimore:

	Kompetenca e komunikimit dhe të shprehurit: Shpreh mendimin e tij/saj se si pozicionon veten në mes të të tjerëve duke gjetur rrugë të ndryshme bashkëpunimi.
Kompetenca e të menduarit: Ndjeshmëria për të kuptuar raportin e drejtë ndërmjet vetes e të tjerëve në emër të miqësisë së mirë.
Kompetencat personale: Tregon vetëbesim se është një mik/mike e mirë.
	Nxënësi:

· dallon aspekte të respektimit të vetes dhe të të tjerëve;
· tregon me shembuj se si duhet të jetë një miqësi e mire;
· vlerëson rëndësinë e miqësisë së mirë duke treguar aspekte nga jeta.

	Lidhja me fushat e tjera ose me temat ndërkurrikulare:

	Gjuha dhe komunikimi:  Shpreh mendimin e tij/saj  për miqësinë e mirë

Art pamor; Ngjyrosje

	Fjalët kyçe:
	Burime e mjete mësimore:

	Bashkëpunim, respekt
	njohuritë dhe shkathtësitë paraprake të nxënësit

libri i nxënësit, foto të ndryshme 

	Lidhja e temës me njohuritë e mëparshme të nxënësve:

	Nxënësit diskutojnë rreth rasteve apo situatave të ndryshme se kur ndjehen më mirë. Nxënësit lihen të lirë të shfaqin mendimin se si do të ndjeheshin ato më mirë. 

	Përshkrimi kontekstual i situatës

	Lexohet dialogu i personazheve

Gëzimi: Shoqja ime rrëshqiti në akull dhe theu dorën. Këto kohë unë po e ndihmoj duke i mbajtur çantën. Gjithmonë përpiqem të jem shok i mirë.
Vesa:  Kur unë u sëmura me grip, Marini çdo ditë m’i jepte detyrat në telefon. Sa herë unë e falënderoja, ai më kujtonte se edhe unë kështu kisha vepruar kur ai kishte qenë i sëmurë.

	Veprimet e kryera për trajtimin e situatës

	Pyeten nxënësit

Po ti, si e tregon miqësinë ndaj shokëve? 
Po shokët, si e tregojnë vlerësimin për shoqërinë tënde të mirë?
A di ti ndonjë fjalë të urtë popullore për vlerën e miqësisë së mirë?
Detyrë e pavarur:

· Ngjyros etiketën që tregon respektin për shokun.
· Në alternativat e mëposhtme nxënësit gjejnë atë më të përshtatshmen.
Dy fëmijëve u pëlqen të marrin në shtëpi të njëjtin libër nga biblioteka e klasës.
Si veprojnë?
· Librin e merr më i shkathti. 

· Diskutojnë dhe e hedhin me short. 

· I kërkojnë mësueses të vendosë.
· Meqenëse e duan njësoj, vendosin të mos e marrë asnjëri.
· Gjejnë edhe një libër tjetër që u pëlqen të dyve dhe vendosin t’i këmbejnë pasi t’i lexojnë.
Detyrë shtëpie: Trego si e mendon ti një mik të mirë.

	Vlerësimi i situatës: 
	Vlerësimi i nxënësit:

	Situata quhet e realizuar kur:

· vlerëson rëndësinë e miqësisë së mire;
· tregon me anë të bashkëpunimit se si është një mik/e i/e mirë.
	Nxënësit vlerësohen për :

· mënyrën se si shpreh miqësinë e mirë;
· rëndësinë që i jep miqësisë në saje të bashkëveprimit.


Praktikohemi së bashku – Krijojmë dhe valëvisim balona me të drejtat tona

Koha 180’
	Situata e të nxënit nr. 20

	AKTIVITET

Lëndët:

Gjuhë shqipe; Edukim për shoqërinë; Art pamor; Edukim fizik

	Mjetet: Mjetet për të cilat do të keni nevojë janë:
Mbështjellëse librash, tabakë letre, gërshërë, shkopinj të hollë, fije najloni, ngjitës, spango, copëza gazetash ose revistash për të drejtat, lapsa me ngjyra.

	Ndahuni në grupe. Krijoni balona dhe mbi secilën prej tyre shkruani ose vizatoni një të drejtë dhe përgjegjësitë që burojnë prej saj.

	· Krijojnë nxënësit balona.
· Kjo temë mund të bëhet bashkë me orën e artit pamor dhe edukimit fizik.

	Gjatë kësaj ore nxënësit do të punojnë në grupe. 

Do të krijojnë balona dhe do të shkruajnë të drejta të fëmijëve në to dhe do ti valëvisin.

	Hapat që do të ndjekin për të krijuar balonat:

Hapi 1:Me plastmasin që mbështjellim librat, duhet të bëjmë dy gjysmat e rombit me zgjatues nëpër kënde siç paraqitet në figure;

Hapi 2: Bashkojmë dy gjysmat e rombit; me shkopinjtë e drurit nëpërmjet shiritit ngjitës. Vertikalja 80 cm dhe horizontalja 70 cm duhet të jenë të bllokuara nëpër qoshe nga zgjatueset nëpërmjet shiritit ngjitës. Vendosim shiritin ngjitës si në majë dhe në qendër;
Hapi 3: Presim pjesë nga mbështjellësja prej plastmasi dhe i ngjitim nëpër qoshe;
Hapi 4: Me spangon lidhim shiritin e copës tek bishti;
Hapi 5: Me lidhjen e spangos në qendër dhe pak më lart bëhet bashkimi dhe drejtimi i balonës me rrotën e spangos.

	Fotografojeni aktivitetin dhe bëni një ekspozitë në klasë ku të ftoni pjesëtarët e familjes dhe miq të tjerë të lagjes.


KAPITULLI   III
RREGULLAT
(4 orë)

Planifikimi i orës mësimore – 3.1 Rregullat e familjes sime
	Fusha: Shoqëria dhe mjedisi
	Lënda: Edukim për shoqërinë
	Shkalla I
	Klasa II

	Tematika II :        pushteti, autoriteti, qeverisja
	Koha 45’

	Situata e të nxënit nr. 21

	Rezultatet e te nxënit sipas kompetencave kyçe
	Rezultatet e te nxënit te kompetencave të fushës sipas temës mësimore:

	Kompetenca e komunikimit dhe të shprehurit: Nxënësi përdor përmes diskutimeve, lojës në role, debateve, prezantimeve etj. shkathtësitë e të shprehurit dhe në mënyrë progresive i zhvillon dhe përdor fjalorin e përshtatshëm për të komunikuar idetë e tij për rregullat.
Kompetenca e të menduarit: Nxënësi zhvillon të menduarin kritik dhe krijues gjatë vlerësimit të situatave të dhëna. Ai zhvillon shkathtësitë për përcaktimin e rregullave në familje.
Kompetenca e të nxënit: Nxënësi mendon në mënyrë kritike kur shqyrton domosdoshmërinë e respektimit të rregullave dhe pasojat e moszbatimit të tyre në një mjedis të caktuar.

Kompetenca për jetën, sipërmarrjen dhe mjedisin: Nxënësi mëson të bashkëpunojë në mjedise të ndryshme duke respektuar rregullat, vlerëson rëndësinë dhe efektivitetin e rregullave.
Kompetencat personale: Përmes punës në bashkëpunim në klasë nxënësit zhvillojnë aftësitë ndër personale dhe mësojnë të vlerësojnë perspektivat e ndryshme të anëtarëve të tjerë të grupit në zbatimin e rregullave.
	Nxënësi:

· dallon rëndësinë e përdorimit të rregullave për bashkëjetesën në familje; pranon rëndësinë e vendosjes së rregullave në familje;
· vendos rregull për secilën situatë të dhënë;
· përcakton që rregullat vendosen e respektohen nga të gjithë në familje;
· demonstron gatishmërinë për të dalluar në cilat situata nuk janë zbatuar rregullat në familje.

	Lidhja me fushat e tjera ose me temat ndërkurrikulare:

	Gjuha dhe komunikimi:  Shpreh mendimin e tij/saj duke diskutuar ndaj rregullave në familje dhe zbatimit të tyre

Art  fotografik: komenton fotot

	Fjalët kyçe:
	Burime e mjete mësimore:

	Rregull, bashkëveprim, familje,
	njohuritë dhe shkathtësitë paraprake të nxënësit

libri i nxënësit, foto tët ndryshme

	Lidhja e temës me njohuritë e mëparshme të nxënësve:

	Nxënësit tregojnë për rregullat në familjet e tyre.

	Përshkrimi kontekstual i situatës

	Nxënësit njihen me disa nga rregullat e familjeve të Gëzimit e të Vesës. 

Në shtëpinë tonë, ne kemi vendosur disa rregulla që përpiqemi t’i zbatojmë. Njëra prej rregullave është të ndihmojmë njëri-tjetrin. Rregullat e lehtësojnë shumë bashkëveprimin dhe bashkëpunimin.
Vesa tregon se: 

Një herë, unë u vonova shumë duke luajtur. Prindërit më kujtuan rregullin që kisha thyer, të respektojmë orarin e caktuar.
Duke qenë se shpenzova shumë kohë duke luajtur, atë ditë nuk pashë emisionin tim të preferuar.
Çdo familje ka rregulla. Përballë tyre jemi të gjithë të barabartë

	Veprimet e kryera për trajtimin e situatës

	U drejtohen nxënësve pyetjet::

Trego disa nga rregullat e familjes tënde.
Si veprohet në familjen tënde kur thyhet një rregull?
Detyrë e pavarur:

· Punojnë nxënësit të pavarur për të krijuar rregulla.

· Punojnë nxënësit rubrikën: ”Jep zgjidhjen tënde”
Në këtë rubrikë nxënësit luajnë në role duke dhënë mendimin e tyre gjatë aktivitetit.

Prindërit e Sarës blenë një kompjuter. Ata duhet të vendosnin rregullat për përdorimin e tij.
Kur prindërit filluan të bisedonin, Sara ndërhyri për të dhënë mendimin e saj. Prindërit i thanë:
- Ti je e vogël për të vendosur rregulla. Ne e dimë më mirë se si duhet ta përdorësh ti kompjuterin.
A kanë të drejtë prindërit e Sarës? Si do të veproje ti po të ishe në vendin e Sarës?
Detyrë shtëpie:
Trego për një rregull të ri që keni vendosur në familje.

	Vlerësimi i situatës: 
	Vlerësimi i nxënësit:

	Situata quhet e realizuar kur:

· arrin të kuptojë dobinë e rregullave në familje dhe faktin se si ato ndihmojnë në organizimin e mirë të jetës;
· kupton lidhjen midis zbatimit të rregullave dhe moszbatimit të tyre.
	Nxënësit vlerësohen për :

· pjesëmarrjen në diskutime; për fjalorin e përdorur për dobinë dhe rëndësinë e përdorimit të rregullave në familje;
· krijimin e rregullave dhe zgjidhjen e situatës.


Planifikimi i orës mësimore – 3.2 Në klasë
	Situata e të nxënit nr. 22

	Rezultatet e te nxënit sipas kompetencave kyçe
	Rezultatet e te nxënit te kompetencave të fushës sipas temës mësimore:

	Kompetenca e komunikimit dhe të shprehurit: Shpreh mendimin e tij /saj se si të gjithë duhet të jemi të ndjeshëm ndaj nevojave e interesave të të tjerëve dhe sidomos ndaj rregullores së klasës.

Kompetenca e të menduarit: Koncepton raste të hartimit të rregullave në dobi të të gjithëve shokëve të klasës sipas nevojave.
Kompetencat personale: Tregon mirëkuptim ndaj ndryshimit të rregullave në klasë për arsye të ndryshimit të kushteve dhe mban qëndrim kritik ndaj thyerjes së tyre.
	Nxënësi:

· dallon aspekte të dobisë së rregullave dhe të qenit të barabartë para tyre;
· tregon me shembuj se si mund të ndryshohen rregullat në klasë;
· vlerëson rëndësinë që ka respektimi i rregullave në klasë e kudo.

	Lidhja me fushat e tjera ose me temat ndërkurrikulare:

	Gjuha dhe komunikimi:  Shpreh mendimin e tij/saj për hartimin, zbatimin e rregullave

Art  fotografik: komenton fotot

	Fjalët kyçe:
	Burime e mjete mësimore:

	Rregulla klase, zbatim, moszbatim
	njohuritë dhe shkathtësitë paraprake të nxënësit

libri i nxënësit, foto tët ndryshme

	Lidhja e temës me njohuritë e mëparshme të nxënësve:

	Nxënësit tregojnë aspekte të ndryshme nga jeta e tyre shkollore. Flasin për rregullat duke dhënë mendimin e tyre të lirë për ato rregulla që u pëlqejnë dhe ato që e kanë të vështirë të zbatojnë.

	Përshkrimi kontekstual i situatës

	 Nxënësit do të njihen me situatat e treguara nga personazhet.

Vesa dhe Gëzimi tregojnë për rregullat që kanë vendosur bashkë me shokët në klasë dhe se herë pas here i ndryshojnë ato.

Edhe gjatë lojës ata i kushtojmë kujdes respektimit të rregullave. Kështu argëtohen më shumë.

	Veprimet e kryera për trajtimin e situatës

	Nxënësit u përgjigjen pyetjeve:

A je ndier i përfshirë në hartimin e rregullores së klasës?

Po në klasën tënde, a i ndryshoni rregullat?
Çfarë ndodh kur ndonjëri i thyen rregullat?
Detyrë e pavarur:

Nxënësit punojnë të pavarur për të plotësuar rregullat e mëposhtme:
Respektojmë mësuesen dhe   njëri - tjetrin ! 

Flas gjithmonë me leje !
Vij në shkollë në orar.

	Bashkëveprojnë nxënësit për të gjetur alternativën e përshtatshme:

Eni kishte marrë në shkollë tabletin e motrës.
Ai largohet për pak dhe e lë tabletin mbi bankë. Shokët e dinë rregullin: “Nuk duhet të marrësh
atë që nuk të përket ty!”. Ata thonë: “Meqenëse ne jemi shumica, ne mund të vendosim ta ndryshojmë rregullin dhe ta përdorim tabletin e shokut”.
A mund të ndryshohet rregulli në këtë rast?
Të gjitha rregullat mund të ndryshohen.

Asnjë rregull nuk mund të ndryshohet.
Disa rregulla mund të ndryshohen dhe disa të tjera jo.
Po Eni çfarë rregulli ka thyer?
Detyrë shtëpie:
Trego një rast kur nuk ke zbatuar rregullat. Si je ndier?

	Vlerësimi i situatës: 
	Vlerësimi i nxënësit:

	Situata quhet e realizuar kur:

· vlerëson rëndësinë që ka respektimi i rregullave në klasë;
· pranon rolin që ka duke u treguar i/e ndjeshëm ndaj nevojës së tjetrit në hartimin e zbatimin e rregullave dhe ndryshimit të tyre sipas rastit.
	Nxënësit vlerësohen për :

· pjesëmarrjen në hartimin e rregullores së klasës;
· luajtjen e lojës në role duke gjetur zgjidhjen e duhur.


Planifikimi i orës mësimore – 3.3 Rregullat e mjediseve publike
	Situata e të nxënit nr. 23

	Rezultatet e te nxënit sipas kompetencave kyçe
	Rezultatet e te nxënit te kompetencave të fushës sipas temës mësimore:

	Kompetenca e komunikimit dhe të shprehurit: Nxënësi përdor fjalorin e përshtatshëm për të zbatuar rregullat në mjedise të ndryshme publike e sportive.
Kompetenca e të menduarit: Nxënësi zhvillon të menduarin kritik dhe krijues gjatë vlerësimit të një situate në mjedise të ndryshme duke argumentuar domosdoshmërinë e përshtatshmërisë së rregullave në varësi të situatës.

Kompetenca e të nxënit: Nxënësi mendon në mënyrë kritike kur shqyrton pasojat e veprimtarisë njerëzore në një mjedis të caktuar kur zbatohen ose jo rregullat.
Kompetencat personale: Nxënësi nxit të nxënit e bazuar në kërkim, duke zhvilluar aftësinë e nxënësve për të menaxhuar veten në parandalimin e rreziqeve nga moszbatimi i rregullave në mjedise publike.
	Nxënësi:

· dallon rregullat në mjedise të ndryshme publike;
· shpreh se si rregullat parandalojnë situata të rrezikshme;
· analizon ndikimin që ka zbatimi i rregullave të sigurisë në shëndetin e tij/saj;
· krijon rregulla për mjedise të ndryshme;
· gjen zgjidhje në raste të thyerjes së rregullave në mjedise të ndryshme.

	Lidhja me fushat e tjera ose me temat ndërkurrikulare:

	Gjuha dhe komunikimi:  Shpreh mendimin e tij/saj për rregullat e mjediseve të ndryshme publike e sportive

Art fotografik: foto të mjediseve të ndryshme publike dhe sportive

	Fjalët kyçe:
	Burime e mjete mësimore:

	Mjedis publik, mjedis sportiv, rregullat e sigurisë
	njohuritë dhe shkathtësitë paraprake të nxënësit

libri i nxënësit, foto të ndryshme, laps, letër.

	Lidhja e temës me njohuritë e mëparshme të nxënësve:

	Nxënësit tregojnë për rregulla të ndryshme që përdorin në mjedise publike.

	Përshkrimi kontekstual i situatës

	Lexohet dialogu i personazheve:

Gëzimi; Në fshat ndodhet një qendër shëndetësore. Ne shkuam me klasën dhe u njohëm me rregullat që duhen zbatuar. Aty duhet të mbash qetësi, të flasësh me zë të ulët dhe të presësh në radhë.
Vesa:  Për  t ë gjitha mjediset publike ka rregulla të caktuara. Në muze, kinema apo teatër duhet të mbahet qetësi.
Në mjediset sportive duhet të respektohen rregullat e sigurisë. Në të gjitha mjediset publike duhet të mbahet pastër mjedisi.

	Veprimet e kryera për trajtimin e situatës

	U kërkohet nxënësve të tregojnë disa rregulla që ke zbatuar në mjedise publike.
Detyrë e pavarur:

· Nxënësit do të lidhin rregullin me mjedisin publik ku ai zbatohet.
· Shkruaj një rregull që ti ose shokët e tu e kanë thyer.
Çfarë ka ndodhur më pas?
Detyrë shtëpie: Shkruaj një rregull që e zbaton në bibliotekën e shkollës.

	Vlerësimi i situatës: 
	Vlerësimi i nxënësit:

	Situata quhet e realizuar kur:

· vlerëson rëndësinë që ka respektimi i rregullave në mjedise publike dhe rreziqet që vijnë nga moszbatimi i tyre;
· pranon rolin që ka duke u treguar i/e ndjeshëm ndaj respektimit të rregullave në mjedise të ndryshme publike.
	Nxënësit vlerësohen për :

· vlerëson rëndësinë që ka respektimi i rregullave në mjedise të ndryshme publike;
· mban qëndrim kritik ndaj thyerjes së rregullave në mjedise të ndryshme publike.


Praktikohemi së bashku – Jep ndihmën tënde për një mjedis të gjelbëruar
Koha 45’
	Situata e të nxënit nr. 24

	Rezultatet e te nxënit sipas kompetencave kyçe
	Rezultatet e te nxënit te kompetencave të fushës sipas temës mësimore:

	Kompetencat personale: Vlerëson se duke treguar respekt për mjedisin respekton veten

Kompetenca për jetën, sipërmarrjen dhe mjedisin: Nxënësit zgjidhin çështje të ndryshme që lidhen me mjedisin shoqëror, mjedisin sportin e mjedise të tjera publike me kompleksitetin e dukurive të tij, vlerëson rëndësinë dhe efektivitetin e zgjidhjeve të propozuara nga njëri-tjetri. Nxënësi mëson të bashkëpunojë, ndërsa përballet me detyra komplekse që kërkojnë bashkëpunim.
	Nxënësi:

· dallon përgjegjësinë që ka për mjedisin që e rrethon;
· kontribuon për një mjedis të gjelbër;
· vlerëson rëndësinë që ka të ndjehet i përgjegjshëm për zbatimin e rregullave të mjedisit duke treguar kujdes për të.

	Lidhja me fushat e tjera ose me temat ndërkurrikulare:

	Dituri natyre: mbjell fidanë 

	Burime e mjete mësimore:

	njohuritë dhe shkathtësitë paraprake të nxënësit, fidanë të ndryshëm

	VEPRIMTARIA 1
	PUNË ME HAPA

	Nxënësit do të mbjellin fidanë duke ndjekur hapat e mëposhtëm

Hapi 1: Mbill farat në vazo të vogla.
Hapi 2: Ujite dheun e mbuloje vazon me një qese plastike.

Hapi 3: Vendose vazon në një vend me diell. Farave u duhen dy muaj për të dalë filizat, prandaj duhet durim.
Hapi 4 : Kur dalin filizat e parë, hiq qesen plastike.
Hapi 5: Ujiti filizat një herë në javë.

Hapi 6:  Në vjeshtë mbilli filizat e rritur jashtë në natyrë. Mos i vendos shumë afër banesave, sepse rrënjët e tyre rriten shumë.

	VEPRIMTARIA 2
	PUNË ME GRUPE

	Nxënësit do të ndahen me grupe. Do të krijojnë rregulla për mjedise të ndryshme të shkollës.
Grupi i parë krijon rregulla për bibliotekën e shkollës.
Grupi i dytë krijon rregulla për korridoret e shkollës.
Grupi i tretë krijon rregulla për mjedisin e gjelbër të shkollës.

	Vlerësimi i situatës
	Vlerësimi i nxënësit:

	Situata quhet e realizuar kur nxënësi:
· vlerëson rëndësinë që ka respektimi i rregullave në mjedise të ndryshme;
· pranon rolin që ka për të kontribuar për një mjedis të gjelbëruar.
	Nxënësit vlerësohen për:
· identifikimin që i bën përgjegjësive që ka ndaj mjedisit;
· tregon respekt ndaj përgjegjësive që ka për mjedisin;
· bashkëveprimin për kujdesin ndaj mjedisit.


KAPITULLI   VI 

RRUGA
(4 orë)

Planifikimi i orës mësimore – 4.1 Rregullat e familjes sime
	Fusha: Shoqëria dhe mjedisi
	Lënda: Edukim për shoqërinë
	Shkalla I
	Klasa II

	Tematika II :        pushteti, autoriteti, qeverisja
	Koha 45’

	Situata e të nxënit nr. 25

	Rezultatet e te nxënit sipas kompetencave kyçe
	Rezultatet e te nxënit te kompetencave të fushës sipas temës mësimore:

	Kompetenca e komunikimit dhe të shprehurit: Nxënësi përmes diskutimeve, shpreh mendimin e tij/saj për situata të ndryshme rruge duke gjetur zgjidhje për to.
Kompetenca e të menduarit: Nxënësi zhvillon të menduarin kritik dhe krijues gjatë vlerësimit të situatave të dhëna. Ai/ajo zhvillon shkathtësitë për përcaktimin e rregullave në rrugë të ndryshme dhe respektimin e tyre.
Kompetencat personale: Vlerëson rreziqe të ndryshme në rrugë dhe të kërkuarin ndihmë.  
	Nxënësi:

· dallon llojet e ndryshme të rrugëve  e pjesët e makinës;
· përshkruan rrugën që bën për në shkollë duke identifikuar disa nga shenjat rrugore që sheh gjatë saj;
· argumenton pse fëmijët nuk duhet të ecin asnjëherë vetëm në rrugë.

	Lidhja me fushat e tjera ose me temat ndërkurrikulare:

	Gjuha dhe komunikimi:  Shpreh mendimin e tij/saj duke diskutuar ndaj rregullave në familje dhe për zbatimin e tyre

Art  fotografik: komenton fotot

Art pamor:vizaton rrugën për në shkollë

	Fjalët kyçe:
	Burime e mjete mësimore:

	Trafik, semafor, kthesë.
	njohuritë dhe shkathtësitë paraprake të nxënësit

libri i nxënësit, foto tët ndryshme

	Lidhja e temës me njohuritë e mëparshme të nxënësve:

	Nxënësit tregojnë për rrugët në të cilat ecin e për shenja të ndryshme të qarkullimit rrugor që njohin.

	Përshkrimi kontekstual i situatës

	Nxënësit njihen me dialogun e Gëzimit e të Vesës. 

Vesa: Rruga për në shkollën time kalon përgjatë rrugës së makinave. Është një rrugë me shumë trafik. Unë eci gjithmonë në trotuar dhe e kapërcej rrugën tek vizat e bardha. Unë bëj shumë kujdes të mos e kaloj rrugën afër kthesave dhe pa u ndezur drita e gjelbër e semaforit. Gjithmonë më shoqëron njëri nga prindërit.
Gëzimi: Unë eci në një rrugë më të shkurtër, që është vetëm për këmbësorë. Rruga është e pashtruar dhe ka pak kthesa. Kur jam me vonesë, shkojnë shkollë me biçikletë. Unë eci gjithmonë në të djathë të rrugës.

	Veprimet e kryera për trajtimin e situatës

	U drejtohen nxënësve pyetjet:

Po ti kur shkon në shkollë, a kalon në rrugë makine apo rrugë këmbësorësh?
A ec gjithmonë në të njëjtën rrugë?
Cilat janë shenjat rrugore që të bëjnë më shumë përshtypje?
Detyrë e pavarur:

Në këtë rubrikë nxënësit do të shkruajnë pjesët e makinës duke u ndihmuar nga figura në libër

Detyrë shtëpie:
Vizato rrugën që përshkon për në shkollë.

	Vlerësimi i situatës: 
	Vlerësimi i nxënësit:

	Situata quhet e realizuar kur:

· nxënësi dallon llojet e rrugëve e pjesët e makinës;
· nxënësi dallon rreziqet e rrugës dhe mëson të kërkojë ndihmë e ku duhet të kërkojë në situata të ndryshme në rrugë.
	Nxënësit vlerësohen për :

· pjesëmarrjen në diskutime; për dallimin e pjesëve të makinës e disa prej shenjave të qarkullimit rrugor.


Planifikimi i orës mësimore – 4.2 Rruga ka rregulla

	Situata e të nxënit nr. 26

	Rezultatet e te nxënit sipas kompetencave kyçe
	Rezultatet e te nxënit te kompetencave të fushës sipas temës mësimore:

	Kompetenca e komunikimit dhe të shprehurit: Shpreh mendimin e tij /saj se si të gjithë duhet të jemi të kujdesshëm e të zbatojmë rregullat e qarkullimit rrugor. (këmbësorët e drejtuesit e automjeteve)
Kompetenca e të menduarit: Koncepton raste të zbatimit të rregullave të qarkullimit rrugor si këmbësor dhe biçikletist .
Kompetencat personale: Tregon vetëbesim duke treguar raste të zbatimit të rregullave të qarkullimit rrugor.
	Nxënësi:

· dallon se para rregullave të qarkullimit rrugor janë të barabartë dhe këmbësorët dhe drejtuesit e automjeteve;
· identifikon kujdesin që duhet të kesh në rrugë si këmbësor apo si i biçikletist;
· vlerëson rëndësinë që ka respektimi i rregullave në rrugë.

	Lidhja me fushat e tjera ose me temat ndërkurrikulare:

	Gjuha dhe komunikimi:  Shpreh mendimin e tij/saj për rregulla në rrugë

Art  fotografik: komenton fotot

	Fjalët kyçe:
	Burime e mjete mësimore:

	Rregulla të qarkullimit rrugor, këmbësor, automjet
	njohuritë dhe shkathtësitë paraprake të nxënësit

libri i nxënësit, foto të ndryshme, laps, letër.

	Lidhja e temës me njohuritë e mëparshme të nxënësve:

	Nxënësit tregojnë për rregulla të ndryshme që zbatojnë në rrugë.

	Përshkrimi kontekstual i situatës

	 Nxënësit do të njihen me situatat e treguara nga personazhet.

Vesa: Bashkë me prindërit bëmë një shëtitje me makinë nëpër qytet. Ata më treguan disa nga tabelat
e qarkullimit rrugor. Prindërit më thanë se të gjithë duhet t’i zbatojnë rregullat e qarkullimit rrugor, edhe drejtuesit e automjeteve edhe këmbësorët. Vetëm kështu do të shmangen aksidentet.

Gëzimi: Sa herë që dal me biçikletë, familjarët më porositin të bëj kujdes, megjithëse në fshat nuk ka shumë makina. Unë vendos kokoren dhe mbrojtëset e gjunjëve dhe ec gjithmonë në të djathtë të rrugës.

	Veprimet e kryera për trajtimin e situatës

	U drejtohet nxënësve pyetja:

Po ti, cilat rregulla të qarkullimit rrugor njeh dhe zbaton?
Detyrë e pavarur:

Nxënësit punojnë të pavarur për të dalluar rregullat e drejta nga shkeljet.
Punojnë nxënësit të pavarur situatën:

Mendoni sikur po udhëtoni me makinë. Plotësoni fjalitë me fjalët që mungojnë.
Ulu në sediljen   e pasme   ;

Vendos rripin e sigurimit._.
Mos i tërhiq  drejtuesit të makinës_______. 

Mbaji duart dhe kokën brenda makinës. 

Zbrisni pasi makina ka ndaluar.
Detyrë shtëpie:
Mësojnë nxënësit vjershën: Një çudi me tre sy (semafori)

	Vlerësimi i situatës: 
	Vlerësimi i nxënësit:

	Situata quhet e realizuar kur:

· vlerëson rëndësinë që ka respektimi i rregullave të qarkullimit rrugor si këmbësor si udhëtar e si biçikletist;
· dallon rregullat e drejta nga ato të padrejta.
	Nxënësit vlerësohen për :

· aktivizimin, kryerjen e detyrës dhe bashkëveprimin gjatë situatës.


Planifikimi i orës mësimore – 4.3 Në rrugë unë kam nevojë për ndihmë
	Situata e të nxënit nr. 27

	Rezultatet e te nxënit sipas kompetencave kyçe
	Rezultatet e te nxënit te kompetencave të fushës sipas temës mësimore:

	Kompetenca e komunikimit dhe të shprehurit: Nxënësi përdor fjalorin e përshtatshëm për situata të ndryshme rruge.
Kompetenca e të menduarit: Nxënësi zhvillon të menduarin kritik duke mbajtur qëndrim kritik ndaj sjelljeve jo të drejta në rrugë.

Kompetencat personale: Nxënësi nxit të nxënit e bazuar në bashkëveprim dhe të kërkuarit ndihmë në situata rruge.
	Nxënësi:

· dallon rregullat që duhet zbatuar në rrugë të ndryshme;
· dallon pjesët e rrugës që duhet të përshkruajë dhe anën ku duhet të kalojë;
· vlerëson nevojën për ndihmë që kanë fëmijët në situata të ndryshme rruge;
· identifikon se kujt duhet t’i kërkojë ndihmë në një situatë në rrugë.

	Lidhja me fushat e tjera ose me temat ndërkurrikulare:

	Gjuha dhe komunikimi: Shpreh mendimin e tij/saj për nevojën që kanë fëmijët në rrugë

Art fotografik: foto rrugësh të ndryshme dhe të sinjalistikës rrugore

	Fjalët kyçe:
	Burime e mjete mësimore:

	Autostradë, polic rrugor, rrezik
	njohuritë dhe shkathtësitë paraprake të nxënësit

libri i nxënësit, foto të ndryshme, laps, letër.

	Lidhja e temës me njohuritë e mëparshme të nxënësve:

	Nxënësit tregojnë për situata të ndryshme në rrugë.

	Përshkrimi kontekstual i situatës

	Lexohet dialogu i personazheve:

Gëzimi: Pranë fshatit tonë po ndërtohet autostrada. Kur autostrada të përfundojë, aty do të kalojnë shumë makina dhe kamionë. Të gjithë duhet të tregojnë shumë kujdes kur të kapërcejnë rrugën. Fëmijët duhet të jenë të shoqëruar nga më të mëdhenjtë dhe ta kalojnë rrugën në mbikalime.
Vesa:  Në qytetin ku banoj ka shumë trafik, prandaj unë nuk e kaloj asnjëherë e vetme rrugën.
Unë eci gjithmonë në trotuar. Ndonjëherë semaforët nuk punojnë dhe është shumë e rrezikshme të kalosh rrugën pa ndihmën e një të rrituri. Kur semafori nuk punon, trafikun e drejton polici rrugor.

	Veprimet e kryera për trajtimin e situatës

	U drejtohen nxënësve pyetjet::

Po ti, a i njeh numrat e urgjencës së policisë rrugore?
A e kalon rrugën vetëm?
Të ka ndodhur ndonjëherë të ndihmosh dikë për të kaluar rrugën? 

Çfarë do të ndodhte nëse nuk do të kishte rregulla të qarkullimit rrugor?
Detyrë e pavarur:

Punojnë nxënësit të pavarur për të përcaktuar rregullin e drejtë.

Nuk duhet të udhëtosh me biçikletë në trotuar!
Vendos gjithmonë rripin e sigurisë!
Lëvizim gjithmonë në krahun e djathtë të rrugës.
Kur nuk punon semafori, ka patjetër polic rrugor.
Detyrë shtëpie:
Krijo një histori për sigurinë rrugore duke u ndihmuar nga shenjat.

	Vlerësimi i situatës: 
	Vlerësimi i nxënësit:

	Situata quhet e realizuar kur:

· vlerëson rëndësinë që ka respektimi i rregullave në rrugë;
· dallon rreziqet dhe di ku të drejtohet për të kërkuar ndihmë.
	Nxënësit vlerësohen për :

· rëndësinë që i jep respektimit të rregullave në rrugë;
· bashkëveprim në detyrën e pavarur.


Praktikohemi së bashku – Luajmë së bashku
Koha 45
	Situata e të nxënit nr. 28

	Rezultatet e te nxënit sipas kompetencave kyçe
	Rezultatet e te nxënit te kompetencave të fushës sipas temës mësimore:

	Kompetencat personale: Tregon vetëbesim se duke respektuar rregullat në rrugë është larg rrezikut .
Kompetenca qytetare: Nxënësit bashkëveprojnë për të krijuar e zgjidhur situata rruge.
	Nxënësi:

· dallojnë situatat e rrezikshme në rrugë;
· jep zgjidhjen për situata e ndryshme në rrugë;
· luan në role situata të ndryshme rruge.

	Lidhja me fushat e tjera ose me temat ndërkurrikulare:

	Art figurativ: foto të ndryshme

Art pamor :vizatim i shenjave rrugore

Edukim fizik: luajtje lojërash në situatë rruge

Gjuhë shqipe: shkrimi rregullash rruge 

	Burime e mjete mësimore:

	Njohuritë dhe shkathtësitë paraprake të nxënësit, letra me ngjyra, foto, ngjitës, gërshërë, bojëra etj.

	VEPRIMTARIA 1
	Diskutim i lirë

	· Gjatë kësaj veprimtarie nxënësit integrojnë punimet e bëra në lëndën e edukimit pamor dhe të gjuhës shqipe.

· Në palestrën e shkollës krijojnë rrugën, vijat e bardha, semaforin, tabela të qarkullimit rrugor, etj. 

· Luajnë në role një situatë rruge duke u ndihmuar nga figura në librin e nxënësit.

	Vlerësimi i situatës: 
	Vlerësimi i nxënësit:

	Situata quhet e realizuar kur:

· krijon rregulla rruge e shenja të qarkullimit rrugor;
· vlerëson rëndësinë që ka respektimi i rregullave në rrugë..
	Nxënësit vlerësohen për :

· të ndjerit e përgjegjësisë në rrugë;
· bashkëveprimin e lojën në role.

